Монгол Улсын Их Хурлын 2011 оны намрын ээлжит чуулганы Төрийн байгуулалтын байнгын хорооны 2 дугаар сарын 10-ны өдөр (Баасан гариг)-ийн хуралдаан 15 цаг 18 минутад Төрийн ордны “А” танхимд эхлэв. 
Байнгын хорооны дарга, Улсын Их Хурлын гишүүн Ж.Сүхбаатар ирц, хэлэлцэх асуудлын дарааллыг танилцуулж, хуралдааныг даргалав. 
Хуралдаанд ирвэл зохих 21 гишүүнээс 14 гишүүн ирж, 66.6 хувийн ирцтэй байв. 
Чөлөөтэй: Н.Алтанхуяг, Г.Баярсайхан, Р.Раш, Ө.Энхтүвшин
Өвчтэй: Ц.Батбаяр, С.Ламбаа 
Тасалсан: Д.Энхбат

Нэг.Зарим дэд хорооны даргыг сонгох тухай
Хэлэлцэж буй асуудалтай холбогдуулан Төрийн байгуулалтын байнгын хорооны зөвлөх О.Тунгалаг, референт Д.Чагнаадорж нар байлцав. 

Нэр дэвшигчдийн талаар Байнгын хорооны дарга Ж.Сүхбаатар танилцуулга хийв.
Танилцуулгатай холбогдуулан Улсын Их Хурлын гишүүдээс асуулт, санал гараагүй болно. 

Ж.Сүхбаатар: -Нутгийн удирдлагын дэд хорооны даргаар УИХ-ын гишүүн Д.Загджавыг улируулан сонгох саналыг дэмжиж байгаа гишүүд гараа өргөнө үү. 

Зөвшөөрсөн:
8


Татгалзсан:

3


Бүгд:


11


Гишүүдийн олонхийн саналаар дэмжигдлээ. 

Ёс зүйн дэд хорооны даргаар УИХ-ын гишүүн Г.Баярсайханыг улируулан сонгох саналыг дэмжиж байгаа гишүүд гараа өргөнө үү. 

Зөвшөөрсөн:
8


Татгалзсан:

3


Бүгд:


11


Гишүүдийн олонхийн саналаар дэмжигдлээ. 

УИХ-ын гишүүний халдашгүй байдлын дэд хорооны даргаар УИХ-ын гишүүн Ч.Улаан улируулан сонгох саналыг дэмжиж байгаа гишүүд гараа өргөнө үү. 

Зөвшөөрсөн:
8


Татгалзсан:

3


Бүгд:


11


Гишүүдийн олонхийн саналаар дэмжигдлээ. 

Өргөдөл, гомдлын дэд хорооны даргаар УИХ-ын гишүүн Д.Дондогийг сонгох саналыг дэмжиж байгаа гишүүд гараа өргөнө үү. 

Зөвшөөрсөн:
8


Татгалзсан:

3


Бүгд:


11


Гишүүдийн олонхийн саналаар дэмжигдлээ. 

Сонгогчийн нэрсийн жагсаалт, бүртгэл хяналтын дэд хорооны даргаар УИХ-ын гишүүн З.Энхболдыг сонгох саналыг дэмжиж байгаа гишүүд гараа өргөнө үү. 

Зөвшөөрсөн:
9


Татгалзсан:

2


Бүгд:


11


Гишүүдийн олонхийн саналаар дэмжигдлээ. 

Дэд хороодын дарга нарыг сонгох тухай Байнгын хорооны тогтоолын төслийг батлах саналтай гишүүд гараа өргөнө үү. 
Зөвшөөрсөн:
8

Татгалзсан:

3

Бүгд:


11

Гишүүдийн олонхийн саналаар дэмжигдлээ. 


Уг асуудлыг 15 цаг 24 минутад хэлэлцэж дуусав. 

Хоёр.Орон нутгийн Хурлын сонгуулийн тухай хуульд нэмэлт, өөрчлөлт оруулах тухай хуулийн төсөл /УИХ-ын гишүүн Д.Лүндээжанцан нараас өргөн мэдүүлсэн, хэлэлцэх эсэх/
Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, Нарийн бичгийн дарга Д.Содномцэрэн, Тамгын газрын дарга Д.Баяндүүрэн, зөвлөх Ш.Хишигсүрэн, Төрийн байгуулалтын байнгын хорооны зөвлөх О.Тунгалаг, референт Д.Чагнаадорж нарын бүрэлдэхүүнтэй ажлын хэсэг байлцав.

Ж.Сүхбаатар: -Хоёр хуулийн төслийн танилцуулгыг хийгээд асуулт, хариулт явуулъя гэсэн горимын саналыг дэмжье. 
Зөвшөөрсөн:
8


Татгалзсан:

3


Бүгд:


11


Гишүүдийн олонхийн саналаар дэмжигдлээ
Хуулийн төслийн талаарх төсөл санаачлагчийн илтгэлийг УИХ-ын гишүүн Д.Лүндээжанцан, Г.Батхүү нар танилцуулав.


Танилцуулгатай холбогдуулан Улсын Их Хурлын гишүүн Ц.Мөнх-Оргил, Су.Батболд, Э.Мөнх-Очир, Ч.Сайханбилэг, Р.Гончигдорж, Ж.Батсуурь, Э.Бат-Үүл  нарын асуусан асуултад УИХ-ын гишүүн Д.Лүндээжанцан, З.Энхболд, ажлын хэсгээс Н.Лувсанжав, Д.Содномцэрэн, Д.Баяндүүрэн нар хариулж, тайлбар хийв. 


Улсын Их Хурлын гишүүн Д.Очирбат, Ч.Сайханбилэг, Л.Гүндалай, Г.Батхүү, Х.Тэмүүжин, Ц.Нямдорж санал хэлэв. 
Ж.Сүхбаатар: -Орон нутгийн Хурлын сонгуулийн тухай хуульд нэмэлт, өөрчлөлт оруулах тухай хуулийн төсөл /УИХ-ын гишүүн Д.Лүндээжанцан нараас өргөн мэдүүлсэн/-ийг УИХ-ын чуулганы нэгдсэн  хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
10

Татгалзсан:

1

Бүгд:


11

Гишүүдийн олонхийн саналаар дэмжигдлээ. 

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Э.Мөнх-Очир танилцуулахаар тогтов.

Ж.Сүхбаатар: -Орон нутгийн Хурлын сонгуулийн тухай хуульд нэмэлт, өөрчлөлт оруулах тухай хуулийн төсөл /УИХ-ын гишүүн З.Энхболд нараас өргөн мэдүүлсэн/-ийг УИХ-ын чуулганы нэгдсэн  хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү. 

Зөвшөөрсөн:
10


Татгалзсан:

1


Бүгд:


11


Гишүүдийн олонхийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Х.Тэмүүжин танилцуулахаар тогтов.

Хуралдаан 17 цаг 17 минутад өндөрлөв.

Тэмдэглэлтэй танилцсан: 

ТӨРИЙН БАЙГУУЛАЛТЫН 
БАЙНГЫН ХОРООНЫ ДАРГА




Ж.СҮХБААТАР


Тэмдэглэл хөтөлсөн: 


ХУРАЛДААНЫ ТЭМДЭГЛЭЛ 


ХӨТЛӨГЧ







Ц.НАРАНТУЯА
МОНГОЛ УЛСЫН ИХ ХУРЛЫН 2011 ОНЫ НАМРЫН ЭЭЛЖИТ
ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ
2012 ОНЫ 2 ДУГААР САРЫН 10-НЫ ӨДӨР (БААСАН ГАРИГ)-ИЙН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан  15 цаг 18 минутад эхлэв.
Ж.Сүхбаатар:-УИХ-ын эрхэм гишүүдийн энэ өдрийн амгаланг айлтгаж, Байнгын хорооны хурлаа эхэлье. 
Өнөөдөр 3 асуудал хэлэлцэхээр төлөвлөсөн байж байгаа. 1.Манай байнгын хороонд харьяалагддаг дэд хороодын дарга нарыг сонгох тухай асуудал

2.Орон нутгийн хурлын сонгуулийн тухай хуульд нэмэлт, өөрчлөлт оруулах тухай Лүндээжанцан, Су.Батболд, Ж.Батсуурь, Д.Дондог, Р.Раш, Ж.Сүхбаатар, Д.Очирбат, Ө.Энхтүвшин нарын 11 гишүүний өргөн мэдүүлсэн хуулийн төслийн хэлэлцэх эсэх

3.Орон нутгийн хурлын сонгуулийн тухай хуульд нэмэлт, өөрчлөлт оруулах тухай З.Энхболд, Г.Батхүү, Н.Батбаяр, Э.Бат-Үүл, Х.Баттулга нарын 5 гишүүний өргөн мэдүүлсэн төслийн хэлэлцэх эсэх гэсэн ийм 3 асуудал байна.

Энэ 3 хэлэлцэх асуудал дээр санал хэлэх гишүүн байна уу? Хэлэлцэх асуудал дээр санал хэлэх гишүүн алга байна. Хэлэлцэх асуудлаа батлах саналтай гишүүд гараа өргөнө үү. 11-ээс 8. 

Асуудлаа хэлэлцэж эхэлье. Дэд хороодын дарга нарыг сонгох тухай. Энэ дээр намын бүлгийн санал нэр дэвшүүлж байгаа учраас Батболд дарга танилцуулна.

Су.Батболд:-Байнгын хорооны гишүүдийн энэ өдрийн амгаланг айлтгая. Манай Төрийн байгуулалтын байнгын хорооны дэргэд ажилладаг дэд хороодын дарга нарт нэр дэвшүүлж байгаагаа танилцуулъя. 

Төрийн байгуулалтын байнгын хорооны дэргэдэх Нутгийн удирдлагын дэд хорооны даргад УИХ-ын гишүүн Загджав, УИХ-ын гишүүний халдашгүй байдлын дэд хорооны даргад УИХ-ын гишүүн Ч.Улаан, Өргөдөл, гомдлын дэд хорооны даргад УИХ-ын гишүүн Д.Дондог нарын нэрийг дэвшүүлж байна. Энэ асуудлаар манай УИХ дахь Монгол ардын намын бүлэг дээр хуралдаж дэмжсэн болно. Асуудлыг хэлэлцэн шийдвэрлэж өгөхийг хүсье. Баярлалаа.

Ж.Сүхбаатар:-Мөн Ёс зүйн дэд хороо, Сонгогчийн нэрсийн жагсаалт, бүртгэл хяналтын дэд хорооны даргад нэр дэвшүүлэх саналаа Сайханбилэг дарга танилцуулна.

Ч.Сайханбилэг:-УИХ дахь Ардчилсан намын бүлэг дээр хэлэлцэж, шийдвэрлэсний дагуу Ёс зүйн дэд хорооны даргад Г.Баярсайхан гишүүнийг улираан сонгохоор, Сонгогчийн нэрсийн жагсаалт, бүртгэл хяналтын дэд хорооны даргаар З.Энхболд гишүүнийг сонгох санал гаргасныг Байнгын хорооны хуралдаанд уламжилж байна.

Ж.Сүхбаатар:-Хоёр бүлгийн саналыг танилцууллаа. Энэ асуудал дээр өөр саналтай гишүүн байна уу? алга байна. Асуулт асуух, үг хэлэх  гишүүн байна уу? Алга байна.

Санал хураалтаа явуулъя. Нутгийн удирдлагын дэд хорооны даргаар УИХ-ын гишүүн Д.Загджавыг улируулан сонгох саналыг дэмжиж байгаа гишүүд гараа өргөнө үү. 11-ээс 8. Энэ санал дэмжигдэж байна.

Ёс зүйн дэд хорооны даргаар УИХ-ын гишүүн Г.Баярсайханыг улируулан сонгох саналыг дэмжиж байгаа гишүүд гараа өргөнө үү. 11-ээс 8. Энэ санал дэмжигдэж байна.

УИХ-ын гишүүний халдашгүй байдлын дэд хорооны даргаар УИХ-ын гишүүн Ч.Улаан улируулан сонгох саналыг дэмжиж байгаа гишүүд гараа өргөнө үү. 11-ээс 8. Энэ санал дэмжигдэж байна.

Өргөдөл, гомдлын дэд хорооны даргаар УИХ-ын гишүүн Д.Дондогийг сонгох саналыг дэмжиж байгаа гишүүд гараа өргөнө үү. 11-ээс 8. Энэ санал дэмжигдэж байна.

Сонгогчийн нэрсийн жагсаалт, бүртгэл хяналтын дэд хорооны даргаар УИХ-ын гишүүн З.Энхболдыг сонгох саналыг дэмжиж байгаа гишүүд гараа өргөнө үү. 11-ээс 9. Энэ санал дэмжигдэж байна.

Ингээд 5 дэд хорооныхоо саналыг нэр дэвшүүлсэн саналыг дэмжлээ. Ингээд дэд хороодын дарга нарыг сонгох тухай Байнгын хорооны тогтоолын төслийг батлах саналтай гишүүд гараа өргөнө үү. 11-ээс 8. 
Ингээд улиран сонгогдсон болон шинээр сонгогдсон дэд хорооны дарга нартаа баяр хүргэж ажлын амжилт хүсье. Манай байнгын хороон дээр нэг шинээр бий болж байгаа хоёр дэд хороо бол Өргөдөл гомдлын дэд хороо, Сонгогчийн нэрсийн жагсаалт бүртгэл хяналтын дэд хороо байгаа. Өргөдөл гомдлын дэд хороо гэдэг бол цаашдаа нэлээн чухал үүрэг гүйцэтгэнэ. Монгол Улсын түвшинд өнөөдөр өргөдөл, гомдол иргэдийн дуу хоолой замхарч байна, хариу өгөхгүй байна, асуудлаа шийдүүлж чадахгүй байна гэдэг ийм асуудал байгаа. Тэгэхээр Монгол Улсын хэмжээнд өргөдөл, гомдлыг хянан шийдвэрлэдэг цахим болон бусад системийг бий болгохоос авахуулаад одоо явж ирж байгаа энэ хуулийн биелэлтэнд анхаарал хандуулж ажиллах учиртай.

Хоёрдугаарт, Сонгогчийн нэрсийн жагсаалт, бүртгэл хяналтын дэд хороо бол тодорхой. Энэ удаагийн УИХ-ын сонгууль, орон нутгийн сонгууль, цаашлаад Ерөнхийлөгчийн сонгууль гэж байгаа. Бид нар иргэний бүртгэлийн чиглэлээр нэлээн том ажил хийгдэж байгаа. Тэгэхээр энэ дэд хороо маань гол үүрэгтэй байх нь ээ. Тэгэхээр энэ хоёр дэд хорооны дүрмийг боловсруулж, хаврын ээлжит чуулганы эхэнд Байнгын хорооны хурлаар хэлэлцүүлж батлуулахыг шинээр сонгогдсон дэд хороодын дарга нартаа чиглэл болгож байна.

Ингээд хоёр дахь асуудалдаа оръё. Орон нутгийн хурлын сонгуулийн тухай хуульд нэмэлт, өөрчлөлт оруулах тухай Лүндээжанцан нарын гишүүдийн өргөн мэдүүлсэн хуулийн төслийн танилцуулгыг УИХ-ын гишүүн Лүндээжанцан хийнэ.

Д.Лүндээжанцан:-Эрхэм гишүүдийн амрыг эрье. Монгол Улсын Их Хурлын сонгуулийн тухай хуулийн шинэчилсэн найруулга 2011 оны 12-р сарын 15-ны өдөр батлагдаж, мөрдөгдөж эхлээд байна. Монгол Улсын Их Хурлын Сонгуулийн тухай хууль батлагдсантай холбогдуулан Орон нутгийн сонгуулийн тухай хуульд Монгол Улсын Их Хурлын сонгуулийн тухай хуулийн зохион байгуулалтын шинжтэй,  шинэлэг өөрчлөлтүүдийг тусган хуульчлах нь зүйтэй гэж үзэн хууль санаачилсан юм. Түүнчлэн аймаг, нийслэл, сум, дүүргийн Иргэдийн төлөөлөгчдийн хурлын сонгуулийн санал авах өдөр нь одоогийн хүчин төгөлдөр үйлчилж байгаа Орон нутгийн хурлын сонгуулийн хуулийн томъёололтой зөрчилтэй байгаа. Мөн уг асуудлыг нэг мөр болгох зорилгоор орон нутгийн  хурлын сонгуулийн санал авах өдрийг сонгуулийн жилийн 10-р сарын эхний хагаст багтаан явуулахаар төсөл оруулж байгаа юм.

Сонгогчдын нэрийн жагсаалтыг улсын бүртгэл хариуцсан төрийн захиргааны байгууллага гаргахаар хуульчилж өглөө. Сонгуулийн сурталчилгааны хугацаанд сонгогчдыг татах зорилгоор мөнгө, эд зүйл төлбөртэй болон төлбөргүй тараах, хөнгөлөлттэй үнээр худалдах, аливаа үйлчилгээг төлбөртэйгээр болон хөнгөлөлттэйгээр үзүүлэх, биеийн тамирын уралдаан, урлагийн тоглолт зэргийг зохион байгуулах, ивээн тэтгэж оролцох, хүлээн авалт, дайллага зэрэг олон нийтийн арга хэмжээ зохион байгуулахыг хориглохоор тусгасан юм. Орон нутгийн хурлын сонгуульд оролцож байгаа нам эвслийн сонгуулийн мөрийн хөтөлбөрт улсын болон орон нутгийн төсвөөс санхүүгийн тодорхой эх үүсвэр шаардсан арга хэмжээ тусгагдсан тохиолдолд түүнийг хэрэгжүүлэх зардлын дүн нь төсвийн тогтвортой байдлын тухай хуульд заасан төсвийн тусгай шаардлагад нийцсэн байх шаардлагыг хуульд нэмж тусгалаа.
Түүнчлэн нам, эвсэл, бие даан нэр дэвшигчийн сонгуулийн мөрийн хөтөлбөрт аливаа мөнгө, эд хөрөнгө, уул уурхай,  газрын тос, эрдэс баялгийн болон бусад салбарын орлогоос иргэдэд аливаа хишиг хувь зэргийг хүртээхээр амлах, тусгахыг хориглох заалтуудыг мөн хуульчилж оруулж байна. Сонгуулийн ажиллагаанд төсвийн мөнгө, хөрөнгө, төрийн өмчийг ашиглах, зүй бус үйлдэл гаргуулахгүй байх, нөгөө талаас төрийн алба мэргэшсэн тогтвортой явагдаж байх зарчмыг баримталж, төрийн жинхэнэ албан хаагч, орон нутгийн хурлын сонгуульд нэр дэвшихээр бол сонгуулийн жилийн 7-р сарын 1-ний өдрөөс өмнө төрийн албанаас чөлөөлөгдсөн байх нь зүйтэй гэж үзэн  хуулийн төсөлд тусгаж байна. 

Сонгуулийн хорооны бүрэлдэхүүнд зөвхөн төрийн захиргааны болон үйлчилгээний албан хаагчийг томилон ажиллуулж, сонгогчдын бүртгэлийг зөвхөн иргэний бүртгэлийн байгууллага хариуцан гаргахаар төсөлд тусгалаа. Өнөөдөр хүчин төгөлдөр үйлчилж байгаа хуулиар сонгогч шилжих асуудал нээлттэй байснаас үүдэн өмнөх сонгуулийн явцад маргаан гарч байсныг өөрчилж, иргэн засаг захиргааны нэг нэгжээс нөгөө нэгжид шилжин суурьших  хөдөлгөөнийг сонгууль товлон зарласан өдрөөс эхлэн санал хураалт дуустал улсын хэмжээгээр түр зогсоохоор хуульд тусгаж өглөө. 

Сонгогчдын саналыг урьдчилан авахтай холбогдох заалтыг хассаны дээр санал авах өдөр зөөврийн битүүмжилсэн саналын  хайрцгаар санал авдаг байсныг өөрчилж, санал авах өдрийн өмнөх өдөр зөөврийн битүүмжилсэн саналын хайрцгаар саналыг авах, санал авах цагийн 07 цагаас 20 цаг хүртэл байх, иргэний шинэ ухаалаг нэвтрүүлэх асуудалтай холбоотойгоор сонгогчийн үнэмлэх олгохгүй байх зохицуулалтуудыг тус оруулж өгсөн байна.

Түүнчлэн Орон нутгийн хурлын сонгуульд нэр дэвшигч нь тухайн орон нутагт 1-ээс доошгүй жил байнга оршин суусан, амьдарсан байх шаардлагыг нэмж тусгасан. Ийм өөрчлөлтүүдийг хийсэн хуулийн төслийг нэр бүхий гишүүд бид өргөн мэдүүлсэн. Одоо Төрийн байгуулалтын байнгын хорооныхоо гишүүдэд танилцууллаа.

Ж.Сүхбаатар:-Лүндээжанцан гишүүний танилцуулсан хуулийн төсөлтэй холбогдуулаад асуулт асуух гишүүд байна уу? Хамтатгаад аль алиныг нь танилцуулчихаад дундаас нь асууя гэсэн горимын саналыг дэмжиж байгаа гишүүд гараа өргөнө үү. 11-ээс 8. Сайханбилэг гишүүний горимын санал дэмжигдлээ. За тэгвэл ижил утгатай, ижил зохицуулалттай шахуу учраас хамт танилцуулгыг нь хийе. 

Дараачийн төсөл Орон нутгийн  хурлын сонгуулийн тухай хуульд нэмэлт, өөрчлөлт оруулах тухай З.Энхболд, Г.Батхүү нарын санаачилсан хуулийн төслийн танилцуулгыг УИХ-ын дэд дарга Батхүү гишүүн танилцуулна.

Г.Батхүү:-Энэ хуулийг бас Бат-Үүл, Баттулга, Н.Батбаяр гишүүд бид хамтарч өргөн барьсан хууль байгаа юм. Хуулийн төслийн 1-р зүйл нь Орон нутгийн хурлын сонгуулийн  хэсгийг хэрхэн байгуулах талаар зохицуулсан бөгөөд орон нутгийн хурлын сонгуулийн хэсэг нь УИХ-ын сонгуулийн хэсэгтэй давхцаж байхаар зааж, сонгууль хоорондын зөрчилдөөн үүсгэхгүйн тулд сонгуулийн хэсгийг хэрхэн нэрлэх буюу дугаарлах, орон нутгийн сонгуулийн хоорондын зохион байгуулалтанд орон нутгийн хурлын сонгуулийн тухай хуульд өөрөөр заагаагүй бол МУИХ-ын сонгуулийн тухай хуулийг баримтлах, орон нутгийн  хурлын сонгуулийн тойрогт тухайн тойргийн нийт сонгогчдын 50 хувь нь оролцоогүй бол сонгуулийн тойргийн хэмжээнд бус зөвхөн 50 хувь нь оролцоогүй хэсэгт дахин санал авах, түүнчлэн орон нутгийн хурлын сонгуулийг автоматжуулахтай холбогдсон харилцаанд МУИХ-ын сонгуулийн тухай хуулийг баримтлахаар заасан болно.

 Хуулийн төслийн 2-р зүйлд орон нутгийн хурлын сонгуулийн тухай хууль тогтоомжинд МУИХ-ын сонгуулийн тухай хуулийг оруулан заасан. Учир нь энэхүү хуулийн төслийг батлагдсанаар Орон нутгийн  хурлын сонгуулийн тухай хуульд МУИХ-ын сонгуулийн тухай хуулийн олон зүйл заалтууд нь давтсан байдлаар өөрчлөгдсөн юм. Орон нутгийн хурлын ээлжит сонгууль, УИХ-ын ээлжит сонгуультай зэрэг зохион байгуулагдах гэж байгаатай холбогдуулан хугацааны зарим өөрчлөлтүүдийг оруулан төслийн 3-р зүйлд цаг хугацааны зарим өөрчлөлтийг оруулсан. Тухайлбал, орон нутгийн хурлын сонгуулийн зарим зардлын хэмжээг орон нутгийн хурлын тэргүүлэгчид санал авах өдрөөс 30 хоногийн өмнө зарлахаар заасныг 60 болгон өөрчилсөн. Түүнчлэн УИХ, орон нутгийн хурлын сонгуулийн санал авах хуудас нэг байхтай холбогдуулан түүнд орон нутгийн хурлын сонгуульд нэр дэвшигчийн нэр бичигдэх, хэвлэх, хүргүүлэхэд цаг хугацаа зайлшгүй шаардлагатай байгааг харгалзан санал авах өдрөөс 45-аас доошгүй хоногийн өмнө нэр дэвшигчдийг бүртгэх дуусгахаар өөрчиллөө.
Хуулийн төслийн 4-р зүйл нь орон нутгийн хурлын сонгуулийн хуулийн зарим зүйл, хэсэг заалтыг өөрчлөн найруулах тухай заасан бөгөөд дотроо 20 хэсэгтэй, УИХ-ын сонгуулийн орон нутгийн хурлын сонгуульд зэрэг зохион байгуулагдах гэж байгаатай холбогдуулан тухайн сонгуулиудыг орон нутагт зохион байгуулах, орон нутгийн сонгуулийн байгууллага буюу УИХ-ын сонгуулийн хороод, орон нутгийн сонгуулийн хороод хоорондын харилцан хамаарал, статус, тухайлбал, УИХ-ын сонгуулийн тойргийн хороо нь орон нутгийн хурлын сонгуулийн аймаг, дүүргийн хороо байх, аймаг, дүүргийн хороогүй үлдэх аймаг, дүүрэгт аймаг, дүүргийн сонгуулийн хороо байх, тэдгээрийн чиг үүргийг заасан.

Түүнчлэн МУИХ-ын сонгуулийн тухай хууль, орон нутгийн хурлын сонгуулийн тухай хуулиар зэрэг зохицуулсан ижил төрлийн  харилцаа буюу сонгогчдын нэрийн жагсаалт, түүнтэй холбогдсон журам, нөхөн нэр дэвших асуудал, санал авах байр, хугацаа, саналын хуудас, санал авах ажиллагаа, ажиглагч, сонгогч, санал өгөх, санал тоолох, саналын хуудсыг хүчингүйд тооцох асуудлын талаар орон нутгийн хурлын сонгуулийн тухай хуульд өөрөөр заагаагүй бол МУИХ-ын сонгуулийн тухай хуулийн холбогдох зүйл заалтыг баримтлахаар тусгасан болно.

Орон нутгийн сонгуулийн тухай хуулиар зохицуулсан зарим харилцааг МУИХ-ын сонгуулийн тухай хуулиас иш татан зохицуулж байгаатай холбогдуулан сонгогчдын нэрсийн жагсаалтын талаар гомдол гаргах, сонгогч шилжих, сонгогчдын үнэмлэх олгох, нэр дэвшигчийг татгалзах, татгалзан гаргах зүйлүүдийг хүчингүйд тооцохоор зохицуулсан болно. Анхаарал тавьсан явдалд баярлалаа.

 Ж.Сүхбаатар:-Батхүү даргад баярлалаа. Манай хуралдаанаар асуудлыг  хэлэлцэхэд Сонгуулийн ерөнхий хорооны дарга Лувсанжав, мөн тус хорооны нарийн бичгийн дарга Содномцэрэн, ажлын албаны дарга Баяндүүрэн нар оролцож байгааг мэдэгдье.
Ингээд асуулт асуух гишүүд. Мөнх-Оргил гишүүн

Ц.Мөнх-Оргил:-Хууль санаачлагчдаас асуухаас гадна Сонгуулийн ерөнхий хорооныхон байж байгаа дээр асуугаад авмаар юмнууд ганц нэг байна. Хоёр сонгууль, орон нутгийн, Их хурлын сонгууль хамтдаа явахаар ер нь саналын хуудсан дээр түрүүнд та хурлын өмнө харуулаад байх шиг байна шүү дээ, нэг загвар гаргачихаад байх шиг байна. Ер нь хэдэн нэр дэвшигч бичигдэхээр байна.

Хоёрдугаарт, энэ саналын  хуудсуудыг чинь заавал нэг том урт далбагар саналын хуудас байх ёстой юмуу, эсвэл тус тусад нь салгаад Их Хурлын дүн нь тусдаа гарлаа, орон нутгийнх нь ингээд тусдаа гарлаа гээд ойлгомжтой, салгачих тийм бололцоо байна уу, үгүй юу? өөрөөр хэлбэл, Сонгуулийн ерөнхий хорооноос энэ Их Хуралд танилцуулсан санал тоолох машин чинь орон нутгийн сонгууль дээр бас зэрэг ашиглагдаад явах тийм техникийн болон арга зүйн бололцоо байна уу гэж асуумаар байгаа юм.

Гуравт, орон нутгийн сонгууль дээр гадаадад амьдарч байгаа иргэдийн тухай асуудал ч байхгүй байх гэж ойлгож байгаа. Тэгэхдээ энэ дээр нэг цэг тавиад өгөөч, ойлгомжтой болгоод.

Дөрөвдүгээрт, би саяны та нарын үзүүлсэн цаасыг харчихаад надад асуудал төрөөд байна л даа. Энэ урт цаасуудыг хэвлээд хүргэхэд ямар нэгэн хүндрэл орон нутагт хүргэхэд хүндрэл гарах уу, үгүй юу? орон нутгийн сонгуульд нэр дэвшдэг онцлог, цаг хугацааны баримжаа эд нар чинь  Их Хурлынхаас жаахан өөр байгаа шүү дээ. Тэгэхээр энэ өргөн уудам нутагтай, алслагдсан сумдуудад энэ бүх саналын хуудсуудыг хэвлүүлээд тогтвортой, найдвартай хүргэх бололцоо байна уу, үгүй юу? Сонгуулийн ерөнхий хорооныхон энэ асуудал дээр саналаа хэлээд өгөөч гэж хүсэх гэсэн юм.

Ж.Сүхбаатар:-Сонгуулийн ерөнхий хорооноос хариулъя.

Н.Лувсанжав:-Энэ хоёр орон нутагт сонгуулийн дүн тусдаа гарах боломжтой юу гэж асууж байх шиг байна. Ерөөсөө хуулиараа тусдаа л дүн нь гарах ёстой л доо. Тусдаа гаргах, тусдаа тойрог болгон нь өөр, сум гэхэд хэдэн тойрогтой байхав, аймаг гэхэд хэдэн тойрогтой байхав, тойрог болгон тус тусдаа дүн нь гарч баталгаажиж, тухайн тойргууд дээр ялсан гэдэг юмуу сонгогдсон төлөөлөгчийн нэр тодорч, ингэж гарч байж сонгуулийн дүн гарлаа гэж үзнэ. Энэ процесс бол зайлшгүй хуулийн дагуу явагдах ёстой байх гэж бодож байна. Чухам энэ дээр машинаар тоолох боломж байна уу гэдэг асуудал байгаа. Машинаар тоолохын хувьд бид Америкийн компанитай бас асуусан, ярьсан, мэргэжилтэнтэй. Тэгэхээр Их Хурал, орон нутгийн сонгуулийн нэр дэвшигчдийн нэр саналын нэг хуудсанд багтсан, өөрөөр хэлбэл, нэг сонгогчоос нэг хуудас авч унших тийм байдлаар саналын хуудас хэвлэгдсэн тохиолдолд болно гэж үзэж байгаа. Программчлалаа ялгаатай хийх юм шиг байгаа юм. Аймаг, нийслэл, сум, дүүрэг, УИХ гэдгээр. Гэхдээ компани ямар асуудал тавьж байгаа вэ гэвэл энэ бүх 2500 машиныг бид төвлөрсөн маягаар программчилж,тэнд суусан программ болгоныг шалгаж, баталгаажуулсаны үндсэн дээр орон нутаг хэсэгт нь хүргэж, өөрөөр хэлбэл, төвөөс бүх машин саналын хуудастайгаа, программтайгаа орон нутагт очно гэсэн ийм зохион байгуулалтаар хийх ёстой гэж байгаа.
Тэгэхээр яг ийм тохиолдолд орон нутагт хэдэн тойрог байдаг билээ, тойрог болгоны нэр дэвшигчдийн нэр ялгаатай. Тийм учраас суманд гэхэд 5 тойрог байхад 5 өөр янзын саналын хуудас гарч ирнэ. Энэ бүх саналын хуудсууд ялгаатай нэгдүгээрт хэвлэгдэхээс гадна хоёрдугаарт, тэр ялгаатай байдлаараа тухайн тухайн тойргийнх нь дүн гарахаар, тухайн аймаг, суманд ажиллах машинд программчлал орж суусан байдлаар орон нутагт хүргэх шаардлагатай гэж байгаа юм. Энэ үүднээс нь аваад үзэх юм бол цаг хугацааны хувьд боломж муу байгаа. Энийг Америкийн компани бидэнд анхааруулж байгаа юм.

Саналын хуудас хэвлээд хүргэх асуудал бас хүндрэл гарах уу гэдэг асуудал тавьсан. Яг энэ дээр цаг хугацааны асуудал гарна. Их Хурлын сонгуулийн хуулиар бол нэр дэвшигчийн нэр саналын хуудсанд хэвлэгдэх нэр хөдөлгөөнгүй болж эцсийн байдлаар саналын  хуудсыг хэвлэлтэнд өгөх эцсийн цаад хугацаа санал авахаас 20 хоногийн өмнө байгаа. Америкийн компани энийг 20 хоногоос еще урагшаа, ядаж 31, 32 хоногийн өмнө, өөрөөр хэлбэл, нэр дэвшигч тодормогц саналын хуудсаа хэвлүүлээчээ ингэхгүй бол амжихгүй шүү гэдэг ийм асуудлыг бидэнд тавьж байгаа л даа. Тэгэхээр программчлах асуудал байгаа юм. 

26 тойргоор Их Хурлын сонгууль дангаараа явах болбол 26 янзын саналын хуудас хэвлэгдэх болох байх. Энэний дээр ингээд орон нутаг, аймаг, сум, дүүрэг гээд ялгаа гараад ирвэл нэлээн олон янзын саналын  хуудас хэвлэгдэнэ. Нэг тойргийнхыг Их Хурлын нэг тойргийн бүх нэр дэвшигчийг нэг хуудсан дээр хэрвээ гаргая гэвэл бас нэлээн урт хуудас гарахаар болоод байгааг бид бас хийлгээд үзэж байна л даа.

Ж.Сүхбаатар:-Тэр олон нэр дэвшигч бичигдэнэ шүү дээ. 16 мянгаас дээш хүн бичигдэх байх.

Н.Лувсанжав:-Тийм. Орон нутагт бол нийтдээ 15, 16 мянган нэр дэвшигч. 6000, 7000 мандат дээр  нэр дэвшигч их олон хүн болох юм байна лээ, 14900. 2008 оныхоор бол тийм юм гарч байна. Би нийт нэр дэвшигчдийн тоог нь хэлж байна, хуудсан дээрхийг  хэлээгүй.

Ж.Сүхбаатар:-Батболд гишүүн

Су.Батболд:-Би хуулийн төсөл санаачлагчдаас мөн Сонгуулийн ерөнхий хорооноос асууя. Нийт хоёр төсөл орж ирж байна. Орон нутгийн сонгуулийн хуульд нэмэлт, өөрчлөлт оруулах тухай. Энэ та бүхний санаачилсан хуулийн төслүүдийг хэлэлцсэнээр эрх зүйн хувьд энэ сонгуулиудыг явуулах нэг тийм хууль эрх зүйн орчин бүрдэх боломжтой юу, бүгдийг нь хамруулж төслийнхөө өөрчлөлтийг хийж чадсан уу гэсэн асуултыг би  хоёр хууль санаачлагчаас асуумаар байна.

Хоёрдугаарт, одоо энэ оруулж ирсэн  хоёр төсөл дээр зарчмын зөрүүтэй нэг л юм байна шүү дээ. Ихэнхийг нь би давхцсан гэж ойлгож байгаа. Тэр нь орон нутгийн сонгуулийг УИХ-ын сонгуультай нэг өдөр явуулах уу, хамтдаа явуулах уу үгүй гэдэг асуудал байгаа. Тэгэхээр Лүндээжанцан гишүүн энийг тусад нь явуулъя гэсэн юм байна. Тусад нь явуулъя гэсэн үндэслэл нь юу байгаа юм бэ гэдгийг асуумаар байна. Батхүү гишүүнээс бас мөн энийг цугт нь явуулъя гэсэн байна. Энийг цугт нь явуулахад ямар ач холбогдол байгаа юм, ямар учраас цугт нь явуулах ёстой юм бэ гэсэн. Энийг нийлүүлээд энийг зохион байгуулахад зохион байгуулалтын ямар хүндрэл учрах вэ гэдгийг би Сонгуулийн ерөнхий хорооноос асуумаар байна. Лувсанжав дарга, ямар хүндрэл байна вэ? Би эхлээд хууль санаачлагчаас хоёр үндэслэлийг сонсчихоод, дараа нь танаас ямар хүндрэл байгаа юм бэ гэдгийг асуумаар байгаа юм.

Хоёрдугаарт, гол юм нь орон нутгийн сонгуультай, энэ чинь нийтдээ нэлээд олон зуун, улс орон даяараа нэг хэсэг сонгууль болох нь байна шүү дээ. Хэрвээ орон нутгийн сонгуулийн нэг тойрог дээр маргаан үүслээ. Та нар дээр магадгүй судалгаа байхгүй байж магадгүй л дээ. Ер нь хуучин орон нутгийн сонгуульд яаж маргаан үүсч байсан юм. Хэрэв нэг тойрог дээр маргаан үүсээд, 2 тойрог дээр, 3 аймаг дээр 50 суман дээр маргаан үүслээ гэхэд энэ улс орон даяарх сонгуулийн дүнд нөлөөлөх, засаглал эзэнгүйдэхэд хүрэх тийм багцаа юм гарч болох уу? Ийм асуултууд байна, энд товч тодорхой хариулж өгөөчээ.

Ж.Сүхбаатар:-Лүндээжанцан даргаас эхэлье.

Д.Лүндээжанцан:-Энэ нэлээд зүйлүүдэд өөрчлөлт хийсэн, манай нэр бүхий 11 гишүүний энэ төсөл дээр. Нөгөө төсөл санаачлагч ч гэсэн бас зарим зүйлүүд нь ялгаатай байгаа. Нийлэхээрээ ямар ч байсан нэмэлт, өөрчлөлтийн хувьд энэ зүйлүүдийг  шинээр, шинэчилсэн найруулга биш учраас ор цоо шинэ зүйл хийж чадахгүй. Тэгэхээр энэ хоёр талын хууль санаачлагчид нэлээн юмыг нь хамруулаад тэгээд энийг нэгдсэн нэг төсөл болгоод гаргах үед эрх зүйн зохицуулалт овоо жигдрэх байхаа гэж ингэж бодож байгаа юм. Бид  тусад нь хийе гэдэг саналыг дэвшүүлж байгаа учраас сонгуулийн жилийн эхнээс хорих ёстой зүйлүүдийг бас дундуур нь тасалж, арай бага хийсэн. Энийг  хэлэлцүүлгийн явцад Цагаан сарын өмнө гэхэд л орон нутгийн сонгуулийн  хууль гарсан байж байж нэлээн их зохицуулалтууд хийгдэх шаардлага байгаа. Энийг нэмэлт, өөрчлөлт, хэлэлцэх явцдаа засаад найруулчихаж болох юм гэж үзэж байгаа.

Тусдаа хийх асуудал нь нэгдүгээрт, эрх зүйн шалтгаан байна. УИХ-ын сонгуулийн тойрог хэсгийн хороод, орон нутгийн сонгуулийг эрхлэн явуулах эрхтэй юу үгүй юу гэдэг маргаантай байна. УИХ-ын сонгуулийг л зохион байгуулна гэж оруулснаас биш, УИХ-ын сонгуулийн тойрог хэсгийн хороод орон нутгийн сонгуулийг удирдана гэсэн заалтыг Их Хурлын сонгуулийн хуулинд байхгүй. Нэмэлт, өөрчлөлт оруулъя гэхээр 6 сарын дотор сонгууль болохоос 6 сарын дотор нэмэлт, өөрчлөлт оруулах эрх хаагдчихаад байгаа юм. Нэг ийм шалтгаан байна.

Хоёрт, бүрэн эрхийн хугацаа 4 жил байна, Засаг дарга, Иргэдийн төлөөлөгчдийн хурлын бүрэн эрхийн хугацаа 4 жил байна гэсэн. 6 сард сонгууль явагдахаар болоход 3, 4 сарын зөрүү үүсээд ингээд 4 жилийн  хугацаанд хийх ажлын тайлан, тэр хүмүүсийн мөрийн  хөтөлбөрөө хэрэгжүүлэх хэрэгжилт, энэ бүхэн алга болчих гээд байна 4 сараар. Ийм учраас энэ бүрэн эрх зөрчигдөж байна гэсэн гомдол санал нэлээн их яригдаад байна. Ийм учраас бас хууль эрх зүйн эргэлзээ байна гэж.

Хамгийн гол юм бол зохион байгуулалт, техникийн талаасаа бид өглөөний 7 цагаас оройны 20 цаг хүртэл санал авах өдөр 2 цагаар богиносгосон байгаа. Цагийг. Ингээд нэг сонгогч дундажаар хэдэн минут зарцуулж байна, энийг туршилт хийж үзэх шаардлагатай байна. 10 нэр дэвшигчийг 1 нам, 9 нэр дэвшигчийг дугуйлах нь уу, 80-аад хүнээс. Нийслэл хотод бол 80-аад хүнээс 9 нэр дэвшигч, тэгээд 1 нам, ингээд 10 юм дугуйлах юмуу, яах юм,  тэмдэг тавихад 1 хүн дундажаар тэрнээс 80 гаруй хүн дотроос сонголт хийгээд ингэхэд ямар хугацаа зарцуулж байна гэдгээр туршилт хийж үзмээр юм шиг байна. 

Тэгээд 3000-аар хэсгийг зохион байгуулж байна, нийслэл хотод. 152 хэсгийн хороо ажиллаж байна. Энэ үед оройны 7, 8 цагийн үед бөөнөөрөө ирцгээгээд олон хүн би сонгуулийн физический орох очер дугаар нь болохгүй ингээд гомдол санал гаргаад сонгогчийн эрх зөрчигдлөө гэдэг ийм гомдол саналууд гараад энд тэндгүй ийм болчих вий гэдэг болгоомжлол байгаа юм. Энэ бүхнээс шалтгаалж л энийг тусгайд нь явуулбал баараггүй юм. Их Хурлын сонгууль орон нутгийн сонгууль нь Их Хурлын сонгуулиа татаад унагачих, эсвэл Их Хурлын сонгууль нь орон нутгийнхаа сонгуулийн хавсарга, орон нутгийн сонгууль Их Хурлын сонгуулийн хавсарга болоод явчих, ач холбогдлыг нь бууруулах ийм зүйлүүд байгаа гэдэг ийм шүүмжлэлүүдийг их олон тал газраас, олон хүн ярьсан. Хамт хийхийн давуу талыг ч гэсэн эдийн засгийн ач холбогдолтой, цаг хугацаатай холбоотой ач холбогдлыг бас их ярьж байгаа юм.
Дээр нь энийг хийх гэж сайхан санаж, бид нар хийгээд,  хамгийн гол нь Их Хурлынхаа сонгуулийг татаад унагачих вий гэдэг ийм болгоомжлол ний нуугүй хэлэхэд хашилтан дотор хийчихэд “айдас” байна.Тэрнээс болж л энэ асуудлыг оруулж ирсэн.

Ж.Сүхбаатар:-З.Энхболд хариулъя.

З.Энхболд:-Одоогийн УИХ-ын сонгуулийн хуулинд орчихсон байгаа өөрчлөлт гэдэг бол гарчихсан хууль. Тэр хуулийн хамгийн шилдэг зүйлүүдийг шилжүүлэн авч хэрэглэхээр хуулийн төсөл өргөн барьсан байгаа. Лүндээжанцан  гишүүнийх болохоор хугацааны хувьд өөр учраас шилжүүлэн, текстээр нь авч хэрэглэж байгаа. Би бол зүйл заалтаар нь заагаад өгчихөж байгаа юм. Одоогийн орон нутгийн сонгуулийн ийм зүйлийн оронд Их Хурлын сонгуулийн энийг адилтгаж хэрэглэнэ гээд дугааруудыг нь сольчихсон байгаа. Ялгаатай зүйлүүд байгаа. Орон нутгийн сонгуулийн нэр дэвшигчид бүртгүүлэх ялгаатай. Сум болгонд салбар хороо байгуулахаар байгаа. Болж байгаа бүх зүйл, адилтгаж хэрэглэж болох бүх зүйл хэрэглэгдсэн. Болохооргүй зүйлүүдийг шинээр бичсэн байгаа. Сонгууль бол адил юм нь маш олон байгаа. Сонголтын бүртгэл нэг л байна. Энэ хоёр байж болохгүй. Нэг өдөр сонгууль явж байгаа учраас. Нэг удаа тэр хүнийг бүртгээд иргэний үнэмлэхээр нь. Саналын хуудас өгчихөд тусдаа сонголтын бүртгэл байх асуудал байхгүй. Яагаад гэвэл бүх хүн өөрийнхөө хаяган дээр санал өгч байгаа. Бөглөсөн саналын  хуудсыг нэг машинаар тоолно, нэг саналын хуудсаар тэнд бас асуудал байхгүй. Сонгуулийн ерөнхий хорооныхон тэр харуулж байгаа хуудсыг янз бүрээр хийж үзэж л байгаа байх. Ер нь хоёр удаагийн сонгууль явуулах буруу юм. 4 жилдээ манай улс 4 удаа сонгууль явуулдаг ийм жишигтэй байгаа. УИХ, Ерөнхийлөгч, аймаг, сум, дүүрэг, нийслэлийн Иргэдийн  хурал, дээр нь баг, хорооны Засаг даргад нэр дэвшүүлэх сонгууль гээд 4 сонгууль явж байгаа. Энэ 4 сонгууль үндсэндээ орон нутгийн засаг захиргаа, Засгийн газар, төвийн байгууллагын ажлыг үндсэнд нь энэ хэмжээгээр хойш нь татаж байгаа. Сонгуулийн жил ажил үндсэндээ явдаггүй шүү дээ.
Тэгэхээр энэ их 4 улс төржилтийн ядаж 2-ыг нэгтгэснээрээ улс орны хөгжилд хэрэгтэй юмаа гэж үзэж байгаа юм. Сонгогчдод хүндрэлгүй болж байгаа юм. Орон нутгийн сонгуулийн ирц яваандаа нийслэлд хүрэхээ больсон шүү дээ. Ирц хүрэхгүй болохоор нь сонгогчийн нэрсийн жагсаалтаа бууруулж байгаад ирцээ хүргэдэг ийм маягаар болсон. Хамгийн сүүлийн сонгууль 2 удаа зарлагдаж явсан байгаа. Тэгэхээр зун хийгээд УИХ-даа ирцтэй ирж байгаа сонгууль дээр сонгуулиа явуулснаар орон нутгийн засаг захиргааны легетивность өсөх юм. Үндсэндээ 50 хувь нь ирээгүй сонгуулийг 50 хувь нь ирсэн болгож байна гэдэг бол 40 хэдэн хувьтай сонгуулийн дөнгөж 20 хэдэн  хувиар орон нутгийн эрх барих улсууд эрхээ авч байна гэсэн үг шүү дээ.

Ж.Сүхбаатар:-Энхболд гишүүн ээ, гол асуусан юм нь таны өргөн барьсан энэ хуулийн төсөл чинь эрх зүйн хувьд ямар нэгэн асуудал, хүндрэл үүсгэхгүй болчихож байна уу, энэ хуулийн төслийг шийдчихвэл гэж. Хоёр сонгуулийн хооронд.

З.Энхболд:-Энэ өөрчлөлтийг хийснээр, дээр нь Лүндээжанцан тэргүүтэй гишүүдийн өөрчлөлтөөс бас авах юм байгаа. Энэ хоёр  нийлж байж тийм завсар үлдээхгүй байхаа гэж бодож байгаа. Ялгаж байгаа юмаа би хэлсэн. Ялгаатай юмыг хэлэлцүүлгийн явцад тохирч болох байхаа гэж бодож байгаа.

Ж.Сүхбаатар:-Лувсанжав дарга

Н.Лувсанжав:-Энэ хоёр хуулийн төслөөр асуудлыг шийдвэрлэхэд ямаршуу байдалтай асуудал үүсэх вэ гэдгийг Сонгуулийн ерөнхий хороо нэлээн нухацтай үзнэ л дээ. Төслүүдийг бид авсан, хороогоороо арай хэлэлцэж амжаагүй байна. Ер нь хэлэхэд сонгогчийн нэрийн жагсаалт гаргах, сонгогч хаана саналаа өгөх вэ гэдэг зохицуулалтууд дотор бас зөрүүтэй юмнууд байгаа. Энийг төслүүдэд яаж авч үзсэнийг бас сайн  харж амжаагүй байна. Жишээ нь, оюутан сурагч Их Хурлын сонгуулийн хуулиар үндсэн засаг захиргааныхаа нэгжээр санал өгөхөөр байгаа. Орон нутгийн сонгуулийн хуульд тухайн түр оршин сууж байгаа тэр хаягаараа өгч болно гэсэн байгаа. Нэрийн жагсаалт нэг  гарна. Нэрийн жагсаалт нэг гарахдаа хөдөө суманд гэхэд 3, 4 тойргоор ялгарна. Тойрог болгоны нэрийн сонгогчдын тоо тус тусдаа ялгагдаж гарч ирэх ёстой. Тэгж байж хуулинд байгаа ирц хүрч байна уу, үгүй юу, сонгууль хүчинтэй болов уу, үгүй юу гэдэг асуудал чинь тойрог дээр яригддаг. Тэрнийг яаж ялгаж, зааглах юм гэх мэтийн эрх зүйн асуудлууд бас гарах байхаа.
Сонгуулийн ерөнхий хорооны статусын  хувьд ч гэсэн тэр Сонгуулийн төв байгууллагын  хуулиар аль аль сонгуульд Сонгуулийн ерөнхий хороо ямар бүрэн эрхтэй вэ гэдэг бас ялгаатай, бас хуульчилчихсан байгаа. Энэ зөрчил юмнуудыг, эрх зүйн зөрчлүүдийг нэг мөр болгох талаасаа Их Хурал анхаарах байхаа гэж бодож байна.

Ж.Сүхбаатар:-Мөнх-Очир гишүүн

Э.Мөнх-Очир:-Сонгуулийн ерөнхий хорооноос асуух гэсэн юм. Гадаадад амьдарч байгаа иргэдийнхээ санал авах асуудлыг орон нутгийнх дээр яаж хийгдэж байна? Ямар харьяаллаар хамруулж хийгдэх юм?

Н.Лувсанжав:-Гадаадад байгаа иргэдийн санал ямар хүрээнд авагдах вэ гэдгийг хуулинд заачихсан. УИХ-ын сонгуулийн тухай хуулийн 6-р зүйлд байж байгаа. Гадаадад байгаа иргэд бол зөвхөн намын төлөө саналаа өгнө гэж байгаа. Тийм учраас гадаадад байгаа иргэд орон нутаг, дотоодод байгаа тойргуудад тойрогт нэр дэвшигчдийн төлөө санал өгөхгүйгээр хуульчилчихсан байгаа учраас энэ асуудал зөвхөн пропорциональ...

Э.Мөнх-Очир:-Хамт явуулна гэх юм бол орон нутгийн сонгуулийн тэр хуудас чинь цуг гарч ирнэ.

Н.Лувсанжав:-Гадаадад байгаа иргэдийн санал авах саналын хуудас тусдаа байхаас аргагүй л дээ. Тэнд зөвхөн пропорциональ юугаар намуудын нэртэй л саналын хуудас байна шүү дээ. Тэр нь нөгөө журмандаа заагаад Сонгуулийн ерөнхий хороо жичдээ нөгөөдөхийг чинь хэвлүүлээд саналыг нь аваад битүүмжлээд аваад ирэх тийм л хуулийн зохицуулалт байгаа.

Ж.Сүхбаатар:-Сайханбилэг гишүүн

Ч.Сайханбилэг:-Би 3 зүйл асуух гэсэн юм. Эхний асуулт нь сонгогчийн үнэмлэх хуучин бүх сонгуульд хэрэглэж байсан. Сонгогчийн үнэмлэх тараахад Сонгуулийн ерөнхий хороо хэдий хэрийн хугацаа зарцуулдаг вэ? Баяндүүрэн дарга их олон сонгуулийн ард гарсан, хамгийн удаан ажиллаж байгаа хүн шүү дээ. Яахав сүүлийн шинэ сонгуулийн ерөнхий хорооны бүрэлдэхүүн дээр Их Хурлын сонгууль, Ерөнхийлөгчийн сонгууль хоёр зохион байгуулсан байгаа. Ерөнхий багцааг нь мэдэж байгаа шүү дээ. Сонгуулийн үнэмлэх ямар хугацаанд тардаг юм бэ?

Д.Баяндүүрэн:-Сонгогчийн үнэмлэх сүүлийн 20 хоногийн хугацаанд тараах боломжтой. Хэсгийн хороод чинь сонгогчдынхоо нэрсийн жагсаалтыг гаргаад сонгогчиддоо танилцуулаад тэгээд сонгогчийнхоо нэрийн жагсаалтыг танилцуулсныхаа дараагаар тэр нь үнэн зөв байвал сонгогчдынхоо үнэмлэхийг бичээд тэгээд тараах үйл ажиллагаагаа явуулдаг.

Ч.Сайханбилэг:-Тэгэхээр би харьцуулж асуух гээд байгаа юм. Сонгогчийн үнэмлэхийг 20 хоногийн дотор хуучин сонгуулиудын хугацаанд тарааж болж байсан юм байна. Тэгэхэд одоо 1 сая 800 хүнд, 21 аймаг, 330 сум, 1500 багт, бүгдээрэнд нь 20  хоногт сонгогчийн үнэмлэх хуучин зохион байгуулж тараагаад болдог байсан байж одоо энэ нэг А4 цаасыг, хамгийн урт нь 4 үржүүлсэн энэ цаасыг яагаад 20 хоногт амжихгүй гэж Сонгуулийн ерөнхий хороо үзээд байгаа юм бэ? ингэхдээ 1 сая 800 хүнд тарахгүй шүү дээ, энэ чинь хамгийн үсрээд 2500 хэсэг дээр л очиж байгаа. Айл болгонд сонгогчийн үнэмлэх оруулж өгч 20 хоногт амжаад байдаг мөртлөө 2500  төрийн ажилтнууд, төрийн албан хаагчид ажиллаж байгаа, сонгуулийн хэсэг дээр энэ цаас чинь яагаад очиж амжихгүй гэж үзээд байгаа юм бэ? нэгдүгээр асуулт.
Ж.Сүхбаатар:-Гараар бичдэг шүү дээ, сонгогчийн үнэмлэхийг.

Ч.Сайханбилэг:-Гараар бичдэг. Энэ бол программаар бичнэ. Еще хурдан байх ёстой.
Н.Лувсанжав:-Саналын  хуудсыг хэвлүүлнэ гэдэг асуудал өмнө нь ч маш шахуу хугацаанд хийгдэж байсан юм. Яагаад гэвэл хэсэгт санал хураах өдрөөс 5-аас доошгүй хоногийн өмнө саналын хуудас оччихсон байх ёстой. Хуулийн шаардлага энэ. Би түрүүнд хэлсэн, саналын хуудас хэвлүүлж болох тэр өдөр  санал авахаас 20 хоногийн өмнө л бид хэвлэлтийг эхлэх боломжтой болж байгаа шүү дээ. Фактический 15 хоног байгаа юм. Саналын хуудсыг хэвлэх бас төвөгтэй технологи байдаг. Энэний цаана бас ямар хүндрэл байдаг вэ гэвэл орон нутагт онгоцоор, машинаар хүргэх асуудал маш шахуу хугацаагаар хүндэрдэг.

Ч.Сайханбилэг:-Харин хэлээд байна шүү дээ. 1 сая 800 хүний нэр гараараа бичээд 600 мянган өрх рүү орох...

Н.Лувсанжав:-Хүний нэр бичээд гаргах бол тэр тухайн хэсэг дээрээ хийгдээд явчихаж байгаа шүү дээ.

Ч.Сайханбилэг:-Тийм байгаа биз, ажлын зохион байгуулалтын л асуудал байгаа биз дээ.

Н.Лувсанжав:-Энд төвлөрсөн маягаар хэвлүүлээд хүндэрч байгаа учраас хүндрэл нь тэндээ байгаа.

Ж.Сүхбаатар:-Баяндүүрэн хариулах уу?

Д.Баяндүүрэн:-Сонгуулийн ерөнхий хороо яг саналын хуудсыг тэр хугацаанд хүргүүлэхтэй холбоотой проблем биш юм л даа. Америкийн компанийхантай ярьж байхад эд нар маань юу гэж хэлээд байгаа юм гэхээр одоо яг энэ саналын хуудсаа хэвлүүлээд хэвлүүлэх процесстойгоо хамт 2500 ширхэг машинаа яг программыг нь суулгаад саналын  хуудсаа уншуулаад, тэр яг процесс чинь хоёулаа зэрэгцэж явж байгаа байхгүй юу. 20  хоногийн хугацаанд ингэж явах юм байна. Тийм учраас эд нарт бид нарын тавьж байгаа шаардлага юу гэхээр танай хууль тогтоомж 20 хоногийн өмнө бэлэн болно гэж саналын  хуудасны чинь схем бэлэн болно гэж байгаа бол энийгээ нааш нь татаад 33 хоногийн өмнө бид нарт саналын хуудсаа бэлэн болгож өгөөчээ, тэгээд зэрэгцээд саналын  хуудсаа хэвлүүлээд явъя, машинаа программчлаад явъя, саналын  хуудас, машин хоёроо зэрэг хэсэг дээрээ хүргүүлэх ёстой юм гэсэн.

Ч.Сайханбилэг:-Харин сайн байна. Тэгэхээр яг зөв байхгүй юу. Ер нь одоо 2500 хэсэг рүү очно шүү дээ.

Ж.Сүхбаатар:-Нэр дэвшигч тодроогүй байна шүү дээ.

Ч.Сайханбилэг:-2500 хэсэг дээр очиход асуудал алга гэдгээ хаана хаанаа ойлголцчихлоо. Одоо асуудал нь юундаа байна гэхээр нэр дэвших ажиллагаан дээр компьютерийнхээ программ яаж тааруулах вэ гэдэг дээр асуудал байна гэдэг юм яриад байна шүү дээ. Тийм учраас өнөөдөр Ардчилсан намын нэр бүхий гишүүдээс өргөн барьсан хуулийн төсөл дээр Их Хуралтайгаа адилхан нэр дэвших ажиллагаа 45 хоногийн өмнө бэлэн болчихъё гээд байгаа шүү дээ. 45 хоног орон нутгийнхаа бас адилхан болгочихъё. 45 хоног дотор нэр дэвшигчид тодорчихсон байхад түрүүний тэр 20 хоногтойгоо бодоод энэ компьютерийнхээ программыг нийлүүлэх ажил хийгээд ингээд явах юм бол хугацаа гарч болохоор харагдаад байна гэдгийг би хэлэх гээд байгаа юм.

Яагаад гэхээр энэ хуудсыг одоо энэ дээр А4-ийн 4 ширхэг нүүр байгаа юм. Хэрвээ компьютерийнхээ программыг зөв хийгээд 45 хоногийн өмнө нэр дэвшигчид тодорчихсон байхад энэ хуудас яг тал нь алга болчих бололцоотой. Одоо бол тэр компаниудын хэлж байгаагаар 4-үүлээ хамт явах ёстой гээд. Яагаад гэхээр энэ хоёр тойргийг тухайн тойргийн хэсгийн хүмүүс бөглөхгүй, зөвхөн өөрийнхөөгөө бөглөх ёстой гээд байгаа юм. Энийг нь хүртэл авчихаж болохоор ийм боломж харагдаад байгаа байхгүй юу. Энийг хийж болно. Яагаад гэхээр нөгөө талд нь байгаа Их Хурлын намтайгаа нийлэхээр бас дахиад л та нарт 2 нүүр хэрэгтэй болно. Энэ хоёр нүүр дээрээ Их Хурлынх нь энэ дээр, орон нутгийнх нь энэ дээр яг тухайн хэсэг дээр  ирж байгаа хүмүүс болчихож байгаа байхгүй юу. Би бас энийг тохиолдуулаад гишүүддээ нэг юм хэлмээр байгаа юм. Сонгуулийн ерөнхий хороо 16 мянга хэдэн хүн гээд байхаар 16 мянган хүн жагсах юм шиг бид нар хар ухаандаа ойлгоод байгаа байхгүй юу. 1 хороон дээр, яг нэг хэсэг дээр, нэг сонгогч А4-ийн цаас нэг бол энэ хоёрыг авна, эсвэл хамгийн уртдаа 4-ийг авна. Энэ нь бол Москва, Улаанбаатарын хооронд цаас дэвсдэгтэй адилхан болно гэж энэний хэрэггүй юм.
Ж.Сүхбаатар:-Сайханбилэг даргаа, та асуудлаа ерөөсөө  ойлгохгүй явж байгаа хүн байна шүү дээ.

Ч.Сайханбилэг:-Уучлаарай, би танаас асуугаагүй байна шүү дээ. 

Ж.Сүхбаатар:-Ялгаагүй шүү дээ, ийм юм асуухаар чинь. 30 хоногийн өмнө ч нэр дэвшигч нь тодроогүй байхад та бүр Их Хурлын сонгуулийн хуулиа ч мэдэхгүй явж байна шүү дээ. Та сонгуульд нэр дэвшигчид чинь 3 долоо хоногийн л сурталчилгаа хийх хугацаатай, санал хураах өдрөө тооцохоор наадах чинь санал хураахаас 20 хэд хоногийн өмнө... яалаа гэж 45 хоногт чинь нэр дэвшигчид тодрохгүй шүү дээ. 60-аас доошгүй хоногийн өмнө зарлана.

Г.Батхүү:-Сүхбаатар дарга та хурлаа удирдаач, өөрөө хариулаад байх юм.

Ж.Сүхбаатар:-Хариулна, яадаг юм, би хариулна. Асуудлаа мэдэхгүй ийм сонин юм яриад байна шүү дээ. 

Ч.Сайханбилэг:-Төрийн байгуулалтын байнгын хорооны дарга байгаа юмуу, сонгуулийн ерөнхий хорооны дарга байгаа юмуу? Юу яриад байгаа юм бэ?

Г.Батхүү:-Чиний асуултыг заадаг хүн нь биш шүү, чи наад хурлаа удирд, хуулийнхаа дагуу.

Ж.Сүхбаатар:-Би танаар заалгахгүй. Би өөрөө хурлаа удирдаж байна.

Г.Батхүү:-Би заана шүү дээ, юу яриад байгаа юм бэ?

Ж.Сүхбаатар:-Хуулиа мэдэхгүй байж ийм хачин юм яриад байна шүү дээ.

Г.Батхүү:-Чи заадаг нь юмуу?

Ч.Сайханбилэг:-30 хоногт нэр дэвшигч бүгд тодорно шүү дээ. Юу яриад байгаа юм бэ? өөрөө хуулиа мэд л дээ, чи. Битгий хачин юм яриад бай. Одоо чи Сонгуулийн ерөнхий хороонд байхгүй, наад Төрийн байгуулалтын, Их хурлын гишүүн болчихсон байгаа биз дээ, тэгээд юу яриад байгаа юм бэ? Балайраад байх юм.

Дараагийн асуулт, одоо энэ орон нутгийн сонгуульд 16 мянган нэр дэвшигч дэвшинэ гээд байгаа. Энэ тоо чинь 2012 оны орон нутгийн сонгуульд ихсэх гээд байгаа юмуу? Ерөнхий багцаа нь хэвээрээ байна биз дээ. 
Ж.Сүхбаатар:-Сонгуулийн хуулийн заалтыг уншаад өг дөө. Саяныхыг.

Ч.Сайханбилэг:-Яах гээд байгаа юм бэ, Сүхбаатар аа, би энд юм асууж байна шүү дээ. Чи Байнгын хорооны хуралдаанаа удирд л даа, хүн юм асууж байхад дундуур орж ирээд таслаад байх юм. Нэг удаа зүгээр бай. Нэр дэвших ажиллагаан дээр нэр дэвшигчийн тоо ихсэх гэдэг прогноз байхгүй биз дээ? Ерөнхий энэ хана хадгалагдана гэж бодож байна. Тэгэхээр энэ тоогоо Лувсанжав даргаа, би нөгөө талаас нь яримаар байгаа юм. Сонгуулийн ерөнхий хороо орон нутгийн сонгуулиудыг бас удирдан зохион байгуулаад ирж байсан. Энэ жил орон нутгийн сонгуулиа бас удирдан зохион байгуулна. Бас 16 мянга орчим хүмүүс дэвших байх. Нэмж, хасаад янз бүрийн хүмүүс дэвших байх. Гэхдээ ерөнхий энэ хана хадгалагдах байх. 

Нөгөө талаас нь бодъё л доо, Их Хурлын сонгуульд та нарын тооцоогоор 17 мянган хүн нийлээд дэвшинэ гэхээр 16558 хүнийг хасаад тооцоод үзэхээр 442 орчим хүн УИХ-д дэвшиж байгаа байхгүй юу. Орон нутгийн сонгуулиа тусад нь 16 мянган хүнээ бид нар зохион байгуулж чадна гэж байгаад 400-хан хүн Их Хурлын сонгуульд нэр дэвших юмыг хамт хийчих гэхээр учир зүггүй тоо нэмэгдэж байгаа юм шиг ингэж тайлбарлаад байгаа чинь ямар учиртай юм бэ? 16 мянган хүн дээр чинь 400 хүн л нэмэгдэж байна шүү дээ. Энэ яагаад ийм том хүндрэл байгаа юм бэ? одоо болохоор нэг талаас нь тайлбарлаад байх юм. Их Хурлын 440 дээр 16 мянган хүн нэмэгдэж орж ирээд аягүй олон болох гэж байгаа юм шиг юм яриад байх юм. Орон нутгийнхаа сонгуулийн талаас яриад бод л доо, 400-хан хүн нэмэгдэж байгаа биз дээ. Яагаад энийг зохион байгуулж чадахгүй гээд байгаа юм бэ гэдгийг асууя.

Ж.Сүхбаатар:-Энийгээ товч тодорхой хариулаарай. Энэ уг нь ойлгомжтой л юм.
Н.Лувсанжав:-Орон нутгийн сонгуулийг Сонгуулийн ерөнхий хороо зохион байгуулж байгаагүй. Тийм бүрэн эрх бас байхгүй. Орон нутгийн сонгуулийг аймаг, нийслэлийн сонгуулийн хороод байгуулагдаж зохион байгуулж байгаа, нэгдүгээрт.

Хоёрдугаарт, орон нутгийн сонгуульд хэрэглэгдэж байгаа саналын хуудсыг чинь тухайн орон нутагтаа хэвлүүлээд тараах ажлаа хийдэг юм. Одоо хамт яасан тохиолдолд энд төвлөрсөн маягаар энэ саналын хуудсууд нь хэвлэгдэх болно, Улаанбаатарт. Нэгдүгээрт, Улаанбаатарт хэвлэгдэх нь байна, хоёрдугаарт, нөгөө саналын  хуудас чинь урт болох нь байна, хэвлэх хугацаа энэнтэй холбоотой уртсах байх, гуравдугаарт, энэ хэвлэсэн саналынхаа хуудастайгаа дүйцүүлсэн программыг машинд суулгаж өгөх ажил зэрэгцэж явах нь ээ. Энэ цэвэр цаг хугацааны хувьд физический болохгүй ийм л юмнууд хуулийн хугацаанд шахагдаад байгаа гэдгийг бид хэлээд байгаа шүү дээ. Тэрнээс энэ дээр ерөнхий бодлогын асуудлаар Сонгуулийн ерөнхий хороо энэ дээр үг хэлэхгүй ээ. Бодлогын асуудлаа Их Хурал шийдэх ёстой байхаа.
Ч.Сайханбилэг:-Одоо яг миний дараагийн 3 дахь асуулт энэнтэй чинь холбоотой. Одоо бид нар энэ хоёр хуулийн орон нутгийн хууль, Их Хурлын сонгуулийн хоёр хуулийн, бүх энэ хуулиудын хийдлүүдийг алга болгоод нэг эрх зүйн орчин бий болгоод Сонгуулийн ерөнхий хороог энэ хоёр сонгуулиа удирдаад явуул гээд хууль гарах юм бол одоо энэ Сонгуулийн ерөнхий хороог удирдаж байгаа 3 хүн Монгол Улсын хуулийг биелүүлэх юмуу, биелүүлэхгүй юмуу, тэрнийгээ Байнгын хорооны хуралдаан дээр нэг үгээр хариулж өгөөчээ гэж хүсэх гэсэн юм.

Н.Лувсанжав:-Маш ойлгомжтой шүү дээ. 

Ч.Сайханбилэг:-Харин ойлгомжгүй учраас асууж байна.

Н.Лувсанжав:-Хуулийг Сонгуулийн ерөнхий хороо биелүүлэх үүрэгтэй. Үнэхээр бодит амьдрал дээр хэрэгжих хугацаагүй тийм зүйлийг хуульчилчихсан хууль гараад чи биелүүл гэх юм бол энд чинь биелүүлье, би хариуцлага хүлээе гэж хэлэх хүн олдохгүй л байх л даа.

Ч.Сайханбилэг:-Тэгэхээр ажлаа өгнө гэж ойлгож болох уу?

Н.Лувсанжав:-Ажил өгөх бол амархан шүү дээ.

Ж.Сүхбаатар:-За Сайханбилэг даргаа хариултаа авсан бол... би хуулийн заалт уншаад өгье.

Ч.Сайханбилэг:-Би 3 даргаас гурвуулангаас нь асуусан. Хүн юу асууж, юу хариулж байгааг хэлэх боломж олгохгүй байна шүү дээ, хэрүүлээ дараа нь хийхгүй юу.

Ж.Сүхбаатар:-Би хуулийн лавлагаа хэлэх гээд байна шүү дээ. Хэрүүл биш. Зөв ойлгохгүй бол бас буруу ойлгоод байна шүү дээ. Хуулиа мэдэхгүй. 

Ч.Содномцэрэн:-Сонгуулийн ерөнхий хорооны гишүүн болохдоо тангараг өргөсөн. Сонгуулийн ерөнхий хорооны гишүүд тангараг өргөдөг, 9 гишүүн бүгд тангараг өргөсөн. Тийм учраас Их Хурал хууль батлаад баталсан хуулийг хэрэгжүүлэх үүрэгтэй. Энэ үүргээ биелүүлнэ. Түрүүнд Лувсанжав дарга хэлсэн. Нэг саналын хуудсаар энэ автомат машинаар уншуулж болно. Энэ бол маш тодорхой хариулт шүү дээ. Тэгээд нэг саналынхаа хуудасны загварыг гаргасан. Сая Сайханбилэг дарга үзүүлж байна. Нэг саналын хуудасныхаа загварыг гаргасан. Урт байна, их байна гэж байна. Энэ урт, их нь одоогийн байгаа 18 намаараа л гаргасан. Түүнээс хэдэн нам нэгдээд эвсэл болоод хэдэн хүн нэр дэвших нь одоо тодорхойгүй байна. Тийм учраас бид 18 байгаа намынхаа хэмжээнд энэ саналын хуудсыг гаргасан. Цаашаа энэ багасна гэдэг нь үнэн. Тийм учраас Их Хурал хуулиа батлаад өгвөл бид хэрэгжүүлнэ. Ийм л хариулт өгөх байна.
Ж.Сүхбаатар:-Гончигдорж дарга

Р.Гончигдорж:-Хууль зүйн байнгын хороог хуралдана гээд энд орж ирсэн чинь заавал би энд оролцох учир байсан байна. Би сонгуулийн ерөнхий хорооноос асуух гээд байна. Энэ гаргасан тайлбарынхаа хоёрт жишээлбэл, УИХ-ын сонгуулийн хороодын бүрэн эрхэд өөрчлөлт оруулах эрх зүйн боломж хаагдсан гэж байна. Бид өнөөдөр УИХ-ын сонгуулийн тухай хуулинд өөрчлөлт оруулах гээгүй. Орон нутгийн сонгуулийн хуулинд өөрчлөлт оруулах гэж байна. Сонгуулийн ерөнхий хороонд зөвхөн УИХ-ын сонгуулийн хуулиар л үүрэг ногддог гэсэн тийм хязгаарлалт байхгүй. Монгол Улсын ямар ч хуулиар Сонгуулийн ерөнхий хороонд үүрэг нэмэгдэж болно. Зөвхөн энэ тайлбараас харахад та бол манай тэргүүн хуульч шүү дээ. Надад жижигхэн юм төрөөд байгаа шүү. Юу гэхээр ерөөсөө энэ зэрэгцэж явах боломжгүй гэдгийг ямар нэг физический болон бусад хүчин зүйлээр их л үгүйсгэсэн байдлаар. Би танд хэлье. 2500 тойрог дээр тэр компьютер, программчлагдсан компьютер өөрөө физический очно. Тэгнэ биз. Физический очихдоо тэр бүх программчлалтайгаа Их Хурлын сонгууль дангаараа явж байна гэж бодъё, тэнд. Тэрний нэр дэвшигчдийн хуудасныхаа яг тэнд эдентишный байгаа тэр икс хэсгийн хороон дээр. Тэгж очно биз. Компьютертэйгээ, программ хангамжтайгаа, тэр тухайн хэсэг дээрх УИХ-ын сонгуулийн хуудастайгаа,  тэгнэ биз. Та яг тэгнэ гээд хэлчих.

Н.Лувсанжав:-Яг саяны хэлсэн таны программтайгаа, саналын  хуудастайгаа машин очно. Очихдоо урьдчилж очихгүй шүү. Машин урьдчилж очихгүй шүү.

Р.Гончигдорж:-Машин урьдчилж ерөөсөө очихгүй.

Н.Лувсанжав:-Боломжгүй.

Р.Гончигдорж:-Боломжгүй. Яг боломжгүй, яг цагтаа очно. Энийг та бүхэн тараагаад цагт нь хүргэж чадна. УИХ-ын сонгууль дангаараа явах тухай асуудал яриад байна шүү дээ. Дангаараа явж байгаа. Чадна.

Н.Лувсанжав:-20 хоногт бол амжуулна шүү дээ.

Р.Гончигдорж:-Амжилгүй яахав. Одоо энэ чинь манайд чинь мэдээлэл технологи хөгжсөн шүү дээ. Орон нутгийн сонгуулийн тойрог дээр нэр дэвшигч тодорчихлоо. Тодорсон нэр дэвшигчийг өнөөдөр хамгийн найдвартай шугамаар, хэдэн секундын дотор танай хороонд ирүүлж болох вэ? хамгийн найдвартай холбоогоор. Энэ өнөөдөр боломжтой. Энд ямар нэг тийм механик тээвэрлэлт байхгүй. Өөрөөр хэлбэл, манайд хамгийн хэцүү физический юм нь биет зүйлийг тээвэрлэхэд л байгаа. Одоо ингэлээ. Та бас намайг тодорхой хэмжээнд жаахан мэдлэгтэй гэж хүндэтгэх ёстой. За тэгвэл орон нутгийн сонгуультай хамт явуулъя. Орон нутгийн сонгууль дээр тухайн хэсэг дээр саяны бидний УИХ-ын гэж бодсон тэр нэг жагсаалтан дээр юу нэмэгдэх вэ? Аймгийн иргэдийн төлөөлөгчдийн хуралд нэр дэвшигчдийнх, сумын иргэдийн  төлөөлөгчдийн хурал дахь тухайн тойргийн хэсэг дээрх нэр дэвшигчид. Энэ жагсаалт ирнэ. Энэ жагсаалтыг та түрүүнд хэллээ. УИХ-ын гишүүний тэр жагсаалт бэлэн болдог яг тэр хугацаанд чинь нэр дэвшигчдийн жагсаалтыг бэлэн болгож болно биз. Болохоор хуулиндаа нэр дэвшигчдийг тэдний дотор заавал хүчин төгөлдөр дэвшихэд дуусна гэж заалт оруулж болно биз. Болно. Тэр бодитой хугацаа чинь өнөөдөр энд хэрэгтэй байна. Ингээд ирчихлээ. Танд юу хэрэгтэй вэ? одоо түрүүнийхээс зөвхөн УИХ-ын гэсэн нэр дэвшигчдийн жагсаалтан дээр аймгийнх, сумынх гээд ингээд 25 тойргийн хэсэг болгон дээр өөр өөрт нь байх тэр ялгаатайгаараа энд хэвлэгдээд хийгдчихлээ. Хэвлэлтэн дээр та бүхэн битгий хугацаа авна гэж яриач. Тэрэн дээр хэдэн зуун мянган хүн гэж битгий яриач. Ерөөсөө нэг тухайн хэсэг дээр чинь хэдэн сонгогч байна вэ, дундажаар. Тэр тухайн хэсэг дээрх сонгогчдын тоог ч бид нар хуулиар хийчихсэн байгаа шүү дээ, бараг. 
Тэр 2000-хан ширхэг зүйлийг тар хийтэл нууцлалтайгаар нь хэвлэхэд ямар хугацаа ордог юм. Тэрнийг чинь баглалаа, боолоо, нөгөө компьютертэйгээ хамт аваачлаа, илүү тээврийн хугацаа гарч байгаа юм уу, гарахгүй. Энийг нэг үгүйсгээд хэлээд өгөөч. Тийм учраас энд УИХ-ын сонгуулийн процесс дунд чинь зүгээр нэг дагалдаад. Би нэг хотоос машинд явахад хүн нэг жижиг богцтой юм дайгаад явдагтай л адил шүү дээ. Яагаад өнөөдөр энэ хэвлэх хурд. Та нар ийм юмыг л анхаар. Бид цаг хугацаанд нь багтаана. Харин хэвлэх техник дээр цөөдөөд байна уу, тэр хэвлэх техникээ энэ хотод суурьшуул л даа, хачин жижигхэн юмаар хийгдэнэ шүү дээ. Тэр нууцлал программ хангамжуудаа заавал тэр америкийн машин дээр л хэвлэнэ. Америкийн машин чинь тэр бүх хуудсыг нууцлалтай нь хэвлэнэ. Нууцлалын тухай асуудлаа ярьж байна. Нууцлалыг бид нар цаасан дээр хийх юмуу, нууцлал бүрэн дүүрэн хийгдэж дууссан цаасан дээр хэвлэх юмуу, хэвлэх бүртээ нууцлалаа хийх юмуу гэдэг чинь хоёр техникийн асуудал. Ингээд та нар нэг болох талаас нь. Цаасан дээрээ бид нар нийтлэг нууцлал хийгдсэн цаас хэвлэгдчихсэн байж байна. Тэр цаасан дээрээ бид нар ямар ч нэмэлт нууцлалгүйгээр зөвхөн шивэлтийн үйл явцыг хийнэ гэсэн. Та нар математик программчлалын өргөн боломжийг та нар бүгдээрээ мэдэж байгаа. Математик программчлалынх нь бүрэн боломжуудыг бүгд мэдэж байгаа. Энэ нууцлалынх нь хийх программ хангамж. Тэр нь эдентичный байх, серийний хийж болох нууцлалуудаа хийгдээд,  яг тухайн  хэсэгчлэл дээрээ ялгаатай хэвлэгддэг юман дээр нь ердийн хэвлэлийн процедур хийгдээд. Хэвлэлийн процедурыг хийхэд бол тэдний тэр хэрэггүй шүү дээ. Тэр бол юу вэ, нууцлалтай цувимал цааснуудаа бэлдэхэд л тэр нь хэрэгтэй. Тэрнийгээ л компьютер нь уншина.

Тэр толгой тааруулалт нь гардаг юм бол та нар хамгийн том схемээр нь хийчих л дээ. Яг энэ лентийг уншихад яг төдөн алхамын дараа цэг дээрх уншилтууд хийгдэнэ гээд. Программ хийгдэнэ. Хоорондох зайг нь битгий шах л даа. Архангай аймгийн Цахир сумын Тэрх багийн ажлын хэсэг дээр очиж байгаа нь нэг их сийрсэн урт цаасан дээр хэсэгхэн таслагдаад биччихсэн нэг нэртэй. Улаанбаатар хотын Сонгинохайрхан дүүргийн төддүгээр хорооны тэр хэсэг дээр тэр нь бүр нягтарчихсан бичье. Уншдаг тэр цэгүүд, компьютерийн уншдаг цэгүүд. Тэр цэгүүд нь тархалт нь адилхан байг л даа. Яагаад ингэж сэтгэж бодож болдоггүй юм. Яагаад ингэж хийж болдоггүй юм. Та нар болгоно гэж бодоод тэгээд нэг бодоод хий дээ. Болохгүй гэсэн хүн шалтагаа хайдаг, болно гэсэн хүн аргаа олдог. Би энийг л хэлж байна.

Ж.Сүхбаатар:-Хариулъя.

Н.Лувсанжав:-Эрхэм гишүүн, Сонгуулийн автоматжуулах системийн тухай хууль гээд баталчихсан байгаа шүү дээ. Тэр хуулиар тухайн санал тоолох машинд программ хангамж нь зөв хийгдэж үү, үгүй юу. Тэнд яг сонгуулийн санал авах өдөр ашиглах мэдээлэл бүрэн зөв орж уу, үгүй юу гэдгийг тусгайлсан ажлын хэсэг шалган баталгаажуулах ажиллагаа нэгдүгээрт явагдана гэдгийг тодорхой хуульчилчихсан байгаа.

Хоёрдугаарт, орон нутгаас нэр дэвшиж ирээд монументальный юу гэдэг юм мейл-ээр ч юмуу, факсаар ч юмуу авна гэдэг асуудал дээр бид яриагүй ээ. Тэр ойлгомжтой асуудал. Тэр технологи бол. Гол нь тэр нэр дэвшүүлснээс хойш саналын хуудсаа хэвлүүлээд тэр мэдээллийг унших тэр программыг чинь машин машинд нь суулгаад машинаа хүргэх асуудал дээр бид амжихгүй юм байна шүү гэдгийг бид ч хэлж байгаа юм биш, Америкийн компани хэлж байгаа. Бид тэр талаас нь ярьж байна шүү. Тэрнээс энд өнөөдөр Сонгуулийн ерөнхий хороо цааргалаад байна уу, цахдаад байна уу гэдэг асуудал ярих гэж байгаа бол асуудлын сэдэв чинь өөр байна. Өнөөдөр зохицуулах зохицуулалт маань ямар байх юм, тэр нь амьдралд хэрэгжих боломжтой юмуу, үгүй юмуу гэдэг асуудлыг Их Хурал шийдэх гэж байгаа байх гэж ойлгож байна. Тэрэн дээр энэ ажлыг хариуцаж байгаагийн хувьд болох уу, үгүй юу гэдэг байдлаа бид хэлж байгаа гэж ойлгож байгаа. Тийм учраас энийг бас анхаарах хэрэгтэй байхаа,  гишүүдээ.

Ж.Сүхбаатар:-Батсуурь гишүүн

Ж.Батсуурь:-Ийм асуудлууд байна. Орон нутгийн сонгуулийн хууль, орон нутгийн Их Хурлын сонгууль хоёрыг орон нутгийн санал өгөх хүн, Их Хурлын нэр дэвшигчид санал өгөх сонгогч нар тусдаа зөвхөн орон нутгийн Их Хурлын сонгуульд санал өгөх хүн, орон нутгийн сонгуулийн юунд санал өгөхгүй хүмүүс гэж тусдаа зохион байгуулагдсан байгаа шүү дээ. Тэгэхээр энийг яаж ялгаж, зааглаж ойлгох юм бэ? өөрөөр хэлбэл, орон нутаг гэдэг бол аймгийн хуралд нэр дэвшигчид санал өгөх, тухайн суманд бас өгөх хүн гээд, Их Хурлын нэр дэвшигчид санал өгөх хүн гээд өөрөөр хэлбэл, сонгогч тус тусдаа ойлголттой байж байгаа шүү дээ. Яагаад гэвэл тухайн сумын сонгуульд тухайн сумын өөрөөр хэлбэл бүртгэлтэй иргэд өгөөд, Их Хуралд бол тийм ойлголт байхгүй. Өөрөөр хэлбэл, энэ чинь давхардахгүй, тэгээд саналын  хуудсаа яаж бэлдэх юм бэ, энэний зааг ялгааг яаж гаргах юм бэ? би энэ асуултандаа хариулт авчихаад, дараагийнхаа асуултыг асууя.
Н.Лувсанжав:-Түрүүнд би хариулсан л даа. Ер нь орон нутгийн сонгууль маань их олон жижиг тойргуудаар явна шүү дээ. Сум гэхэд 4, 5 тойргоор, аймаг гэхэд хэд хэдэн тойргоор сонгууль явдаг. Өөрөөр хэлбэл, олон мандаттай тийм тойргууд байгаа шүү дээ. Тойрог болгон дээр хуулиар сонгогчдын ирц тооцогддог, 50 хувиас дээш сонгуульд орсон бол тухайн сонгууль хүчинтэй болдог, ийм зохицуулалтууд байгаа л даа. Тэгэхээр зэрэг УИХ-ын сонгуулийн сонгогчдын нэрийн жагсаалт нэг гарна шүү дээ. Сонгуулийн хуульд заасан тэр л зарчмаараа гарна. Гэтэл яг хуулин дээр байгаа энэ хоёр зохицуулалтууд чинь бас арай өөр байна шүү гэдгийг би түрүүнд хэлсэн. Зарим газар нь оюутнууд орж болмоор ч юм шиг, зарим нь болохооргүй ч юм шиг тийм байгаа. Тийм болохоор энэ хоёр зөрчлүүдийг  хэрхэн арилгах юм, нэгдүгээрт.

Хоёрдугаарт, тойрог тус бүр дээрх ирцийн асуудлыг хэрхэн яаж тооцох юм гэдэг ийм чимхлүүр асуудлууд ойлгомжгүй байгаа гэдгийг би түрүүнд хэлсэн.

Ж.Батсуурь:-Дараагийн асуулт бол, нөгөө нэр дэвшигчийн, өөрөөр хэлбэл, сонгуулийн  хуудсыг нэлээд олон хоногийн өмнө бэлэн болгож болох юм шиг яриад байна л даа. Гэтэл тухайн орон нутагт нөгөө нэр дэвшигчээ буцааж татах, нэр дэвшигчийг солих, тэр сонгууль өгөх хуудсыг бэлэн болгох хугацаа чинь маш богино хугацаанд байгаа шүү дээ. Тэгэхээр Их Хурлынх чинь арай өөр, цаг хугацааны хувьд өөр өөр зохицуулалттай байгаа шүү дээ. Тэгэхээр тэр хуудсыг чинь тийм  өмнөөс 14 хоногийн өмнө бэлдээд 14 хоногийн хугацаанд тараачихаж болно гэсэн ойлголт яваад байна. Гэтэл нарийн ярих юм бол тийм биш шүү дээ. Энийг юу гэж үзэж байгаа юм. 7, 5 хоногийн өмнө, ажлын 5 өдрийн өмнө л нэр дэвшигч тодрохоор байгаа шүү дээ.

Ч.Содномцэрэн:-Зөрүүтэй хугацаанууд их байгаа л даа. Хоёр өргөн барьсан хуулин дээрээ энийгээ нэлээн сайн ярьж зохицуулах байх гэж бодож байна. Жишээлбэл, одоогийн энэ шинэ УИХ-ын  хуулин дээр нэр дэвшигч нэрээ татах, нэр дэвшигчийг татах юуг хориглочихсон байгаа. Зөвхөн нас барсан юмуу эсвэл шийтгүүлсэн тохиолдолд хасахаар ийм байж байгаа. Одоогийн орон нутгийн мөрдөж байгаа сонгуулийн хуулин дээр нөхөн нэр дэвшүүлж болохоор санал авах өдрөөс 10 хоногийн өмнө нөхөн нэр дэвшүүлж болохоор байж байгаа. Тэгэхээр энэ хугацаануудыг эрхэм гишүүд бас энэ хууль хэлэлцэж байхдаа нэг мөр болгож өгөхгүй бол бид нар саналын хуудас хэвлүүлээд машиндаа нэр дэвшигч бүрээр нь сум, дүүрэг, аймаг, нийслэлээр нь ингээд Их Хурлаар нь хийгээд, намаар нь хийгээд ингээд хүргүүлэхэд 14 хоногийн л хугацаа байгаа. Саналын хуудсан дээрээ нэрээ хэвлүүлээд тэгээд 5 хоногийн өмнө хүргэнэ гэж байгаа шүү дээ, санал авах өдрөөс. Тэгэхээр энэ одоогийн мөрдөж байгаа орон нутгийн хуулин дээр чинь 10  хоногийн өмнө харин нөхөн нэр дэвшүүлэх ийм заалт байгаа байхгүй юу. Энийг л нэг мөр болгоод, тэгээд адилхан болгохгүй бол харин би хэлж байна шүү дээ. Адилхан болгохгүй бол энэ чинь бас болохгүй, ийм цаг хугацааны хувьд ийм юм үүснэ шүү. Энэ дээр ямар бид нар ийм ийм гэж санал өгөлтэй биш, Их Хурлын гишүүд л өөрсдөө хууль боловсруулдаг, хэлэлцдэг баталдаг учраас та бүхэн энэ цаг хугацааныхаа асуудлыг яг үнэхээр сайн  хараад боломжийн ийм зохицуулалтыг нь хийж өгөөрэй гэж хэлэх байна.

Ж.Батсуурь:-Энэ нөхцөл байдлаас харахад үнэхээр хамт яг ингээд Их Хурлын сонгуультай цаг хугацааны хувьд давхцаад явуулчих, өөрөөр хэлбэл, хуудсыг нь нэг үйлдээд, тэр машинаар нь ганцхан хуудсыг ингээд Их Хурлынхыг ч гэсэн, орон нутгийнхыг ч гэсэн, аймгийнхыг, сум, дүүргийнхийг ч гэсэн  хамтад нь тоолоод явчихна гэсэн ойлголт байж болохгүй нь харагдаж байгаа биз дээ. Энэ дээр ямар дүгнэлт хэлэх юм бэ? 
Ч.Содномцэрэн:-Түрүүнд хэлсэн шүү дээ. Машины хувьд ар өвөргүй нэг хуудас байхад уншина гэж байгаа юм, Америкийн компанийн нөхдүүд бол. Тэрэн дээр дүүргийнх байна уу,  нийслэлийнх байна уу, Их Хурал байна уу энэ нь ерөөсөө хамаа байхгүй. Ялгаад л тэрнийгээ программчилчихсан байхад уншина гэж байгаа. Уншаад л тоолох ийм бололцоотой гэж байгаа. 
Ж.Сүхбаатар:-Бат-Үүл гишүүн
Э.Бат-Үүл:-Би Лүндээжанцангаас асуумаар байна. Ярьж байгаа зүйлүүдийг Лүндээжанцан ойлгоод байна. Сонгууль явуулах боломжийн тухай, зүгээр энэ хоёр сонгуулийг хамт явуулахгүй гэсэн улс төрийн зорилго хоёроо салгаж хэлэхгүй яагаад байгаа юм бэ? Лүндээжанцангийн ярьж байсан юмнаас улаан цайм улс төр ярилаа шүү дээ, чи бол. Айдас гэдгийг би хаалтанд хийж байна шүү гээд зөндөө л юм ярилаа шүү дээ. Би нэг юм асууя. Өөрөөр хэлбэл, өөрөө орон нутгийн сонгууль, Их Хурлын сонгууль зэрэг явах ёстой гэсэн тэр хуулийн төслийг хэлэлцэж батлахад байсан шүү дээ. Дэмжиж гарын үсэг зурсан биз дээ. 
Д.Лүндээжанцан:-Үгүй ээ, тэр чинь бас л нэг наймаалцсан. Одоо ингэж ярихгүй. 
Э.Бат-Үүл:-Болиоч дээ, юун наймаа болоод явчихав аа. Их Хурлаар ороод хэлэлцээд баталсан биз дээ. Хууль мөн биз дээ. Тэгээд яагаад тэр үед болно гэж тооцчихоод өнөөдөр болохгүй гэж яагаад орж ирж байгаа юм бэ гэж би асуугаад байна шүү дээ, нэгдүгээрт.
Хоёрдугаарт, яагаад өөрөө, жишээ нь, манай ард түмний зүгээс шүүмжлэгддэг нэг улс төрийн хүчний зүгүүдээс хамгийн том шүүмжлэл өрнөж байсан юм юу гэхээр нэг нам орон нутагт эрх мэдлээ хадгалж байгаад Их Хурлын сонгууль хийж байна. Ингэж болдог юмуу гэдэг асуулт байсан биз дээ. Тэр тусмаа энэ удаад сонгуулийг чинь төрийн албан  хаагч нар зохион байгуулах гэж байгаа шүү дээ. Чи биднийг юу гэж бодоод байгаа юм, тэнэг гэж бодоод байгаа юмуу? Тэгээд төрийн албан хаагчид нь орон нутгийнхаа удирдлагатай байж байгаад Их Хурлын сонгуулийг тоолуулчихна гэж бодоод байгаа юмуу. Энийг чинь улс төрийн  хариуцлагатай явдал гэж хэлэх гээд байгаа юмуу, тийм юм байхгүй шүү дээ, юу яриад байгаа юм, мэдсээр байж. 
Гуравдугаарт, өөрөө мэднэ шүү дээ, Үндсэн хуулинд Монгол Улс бол нутгийн өөрөө удирдах ёс, төвлөрсөн удирдах хоёрыг хослуулна гэж байдаг юм. Энэ заалт Үндсэн хууль олон жил орхигдсон. Өөрөө маш сайн мэдэж байгаа, би өөрийн чинь Их Хурал дээр ярьж байсныг ч санаж байна. Энэ УИХ-ын дараа орон нутгийн сонгуулийг хаясан явдлаас болоод орон нутгийн амьдралыг зүгээр л хаясан байхгүй юу, төрийн төв бодлогоос. Бүх орон нутгийн юм үлдэгдлийн зарчим руу шилжсэн шүү дээ. Хамгийн үлдэгдэл нь дандаа л орон нутаг руу. Орон нутаг хойноос нь төрсөн хүүхэд болоод хувирсан шүү дээ. Энэ хамт явуулъя гэж ярьж байхад энэ яг энэ үндэслэлийг хэлсэн шүү дээ. Өөрөөр хэлбэл, одоо энэ орон нутгийн бодлогыг энэ улсын бодлогоос салгадгийг больё. Хамтад нь нийлүүлье. Яг хамт нэг бодлогод зангидаж авахгүй бол болохгүй. Үндсэн хуулинд орон нутгийн удирдлага, төвлөрсөн удирдлага хоёр хосолсон байдаг. Их сайн ярьсан шүү дээ, энийг. Тэгэхгүй бол энэ 20 жилд. Одоо бид нар мэднэ шүү дээ. Орон нутгийн эрх мэдэлд сэтгэл хангалуун биш байгаа байдал манай орон нутгийн яг өнөөдрийн өвчин шүү дээ. Та нар бид нарыг хаячихаад байна гээд байгаа шүү дээ. УИХ-ын сонгууль хийгээд хаяад явж байгаа. Бодлого нь хүртэл орон нутгаа үл тоосон байдалтай.

Тийм учраас манайхыг бодвол бас ч орон нутаг нь харьцангуй бие даасан орон хүртэл орон нутгийнхаа сонгуулийг урд нь явуулах, зориуд орон нутгийнхаа бодлогыг эхэлж ярьж, дараа нь үндэсний бодлогоо ярьдаг шүү дээ. Ийм том зарчмын юмыг. Тэгээд наадах чинь Лувсанжав эд нарын ярьж байгаагаас харахад зүгээр л ажлаа сайн хийгээч. Бид нар чинь нисдэг тэрэгтэй улс юм байгаа биз дээ. Шаардлагатай бүх арга хэмжээг авах төртэй юм байгаа биз дээ. Бид нар ямар нэгэн нөхцөл байдал үүсчихвэл авах бүх арга хэмжээ бидний мэдэлд байж байгаа шүү дээ. Нисдэг тэргүүдээ нисгэж болно биз дээ. Хаашаа ч нисгэж болно шүү дээ. Шаардлагатай газар луу хаашаа ч нисгэж болно шүү дээ.

Жишээ нь, Батсуурь орон нутагт олон жил сонгуулийн луйвар  хийж ирсэн улсууд одоо энд боож үхэх гээд байгаа байхгүй юу. Одоо сонгууль нь цуг болохоор зэрэг өөрийнх нь төлөө ажиллахгүй, тэр орон нутгийнхан нь өөрийнхөө төлөө ажиллана гэдгийг мэдээд байгаа байхгүй юу. Батсуурь эд нар бол асуудлыг ингэж будилуулах хэрэггүй л байхгүй юу.

Д.Лүндээжанцан:-Би хариулъя. Гурав дахь саналтай нь яг нэг ижил саналтай байгаа юм. Өөрөөр хэлбэл, бид орон нутгийг хаяад  ирсэн. Орон нутгийн эрх мэдэл одоо өргөжиж байна. Сүүлийн жилүүдэд авсан арга хэмжээнүүдээр. Одоо орон нутагт эрх мэдлийн төлөө гэдэг юмуу, орон нутгийн сонгууль дээр хүмүүс их ач  холбогдол өгөөд, тэр битгий хэл шилжих шилжилт хотоос аймаг руу очиж өрсөлдөх өрсөлдөөн бий болчихлоо гээд, тэрнийг бас хязгаарлах заалтыг энд оруулж ирж байх жишээтэй. Энэ чинь ер нь орон нутгийн өөрөө удирдах ёс гэдэг байгууллагыг бид нэг л жаахан хүчээ сул байлгаж ирсэн. Энийгээ харилцан ойлголцоод ингээд ярьж байна.
Хоёрт, би ерөөсөө улс төрийн өнцөгөөс ор яриагүй шүү. Яахав гэхээр энэ Их Хурлын сонгууль будлиангүй, шударга, хариуцлагатай ийм сонгууль болоосой. Нөгөө ингээд хамтруулсанаар техникийн талаасаа байдал хүндрээд явчих вий гэдэг тийм болгоомжлолын тухай л яриад байна шүү дээ. Тэгэхээр энэ дээр ингэе л дээ, би гол  ганц л юм энд ярьсан шүү дээ. Энэ бол 10 юм дугуйлах нь ээ, 18 намаас 1 нам, 50, 60 хүнээс 2, 3 Их хурлын гишүүн...

Э.Бат-Үүл:-Лүндээжанцан, би нэг л юм эсэргүүцээд байгаа шүү дээ. Энэ удаагийн Их Хурлын болоод орон нутгийн сонгууль 16 мянган хүний хяналтанд явах гэж байгаа юм байгаа биз дээ. Өөрөөр хэлбэл, сонгууль шударга болох гээд байна шүү дээ.

Д.Лүндээжанцан:-Тийм бэрхшээл тохиолдвол яах вэ гэдэг муугаа ярьж аваад, бүх гал хамгаалалтаа хийх ёстой байхгүй юу. Тэгээд ойлголцоод эргэлзээгээ тайлчихвал өөр хэрэг. Өнөөдөр хэсгийн хороон дээр, хөдөө бол саналаа хугацаандаа багтаад өгчихнө. 2 цагаар богиносчихсон үед 1 хүн 80 гаруй хүн дотроос юмуу, 60, 70 хүн дотроос 10-ыг дугуйлахын тулд ямар хугацаа зарцуулж байна вэ, энэ нь төдөөс доошгүй байна гэж байгаа шүү дээ, санал авах бүхээг. Тэр хугацааг нь яаж тавьж өгөх вэ, тэгээд энэ нь амжих нь уу, үгүй юу. Энийг бүр ингээд туршилт хийж үзмээр байна, нэгдүгээр асуудал.
Хоёр дахь нь, та арай ч дээ, төрийн захиргааны байгууллага, засаг эрх барьж байгаа төрийн захиргааны дарга нар нь тэрүүгээр сонгуулийг хийлгэх гэж яриад байна шүү дээ. Энэ чинь сонгогчдын нэрсийн жагсаалтын хувьд бүртгэлийн байгууллага хариуцаад компьютерээр гараад жигдэрчихнэ. Нэг гол хэрүүл нь алга болно. Хоёр дахь нь тоолох явдал нь машинаар тоолох болоод хоёр том юмыг нь чи бид нар арилгасан биз дээ. Түрүүчийнхээ юман дээр. Ингэхээр тэнд чинь улс төрөө байгаад байх юм байхгүй. Хоёр том юмыг нь шийдэж байгаа.

Ганцхан бэрхшээл юу гэхээр эцсийн эцэст нийслэлийн тойрог дээр орой 7, 8 болсон чинь олон хүн багтахгүй гадаа нь бужигнаад эхэлчихвэл яах юм бэ, тэрнийг чинь муугаа ярьж аваад тэгээд бүх энэ хар, сэжигээ гэдэг юмуу, энэ юмаа эргэлзээнүүдээ сайхан арилгаад ингэх ёстой байхгүй юу. Тэр талаасаа. Хууль эрх зүйн талаасаа орон нутгийн хурлын бүрэн эрхийн хугацаа 4 жил байна гэсэн, Иргэдийн төлөөлөгчдийн хурал, Засаг даргын бүрэн эрхийн  хугацаа 4 жил байна. 2008 оны 4 сард бид нар баталж байхдаа орон нутгийг Үндсэн  хуулинд өөрчлөлт оруулаад шал өөр болгоё гэж бид нар анх бодож төлөвлөж байсан байхгүй юу.

Э.Бат-Үүл:-Би нэг асуултыг өөрөө сануулчихлаа. Үндсэн хуулинд байгаа 4 жилийн бүрэн эрхийн хугацааг өөрөө ингэж уншиж тайлсан юм байна.

Д.Лүндээжанцан:-Тэгсэн.

Э.Бат-Үүл:-Миний ойлгож байгаагаар, Үндсэн хууль баталж байхад өөрөө депутат байсан. Бид юу гэж ярьсан бэ гэхээр 4 жил гэдэг бол онцгой байдал үүсээгүй тохиолдолд бүрэн эрхийн хугацааны хязгаар шүү гэдгийг л тодорхой хэлсэн шүү дээ. Тэгээд УИХ 2 жил болоод тарчихвал тэр УИХ тарсан шийдвэр Үндсэн хууль зөрчсөн болж таарах уу?

Д.Лүндээжанцан:-Тэрнийг чинь Үндсэн хуулинд заагаад өгчихсөн байхгүй юу. 

Э.Бат-Үүл:-Өөрөөр хэлбэл, Үндсэн хуулийн тайлбараар Их Хурлын тарсан шийдвэр нь 4 жилээс өмнө болчихсон учраас Үндсэн  хуулийн бус бичиг гарах юмуу?

Д.Лүндээжанцан:-Энийг чи бид хоёр хагалахгүй байхаа. Хүн хүн өөрийнхөө ойлголтоор. Иргэний хуулиар календарийн жил гэж юуг хэлэх вэ. Улсын Бага хурал бол 5 жилийн хугацаатай байсан. Тэгээд хоёр жил болсон. Тэгэхдээ бид Үндсэн хуулиа батлаад Бага хурал өөрсдөө шийдвэрээ гаргасан. Тэгээд явсан.
Ж.Сүхбаатар:-Ер нь бүрэн эрх дуусгавар болох нөхцөлийг чинь заачихсан бол наана нь дуусч болно шүү дээ. Заагдаагүй бол дуусахгүй шүү дээ.
Очирбат гишүүн
Ч.Сайханбилэг:-Энэ нээрээ бэлэн Дээд шүүхийн тайлбар сууж байх юмаа. Яах гэж ингэж худлаа тайлбарлаад байдаг юм бэ?

Ж.Сүхбаатар:-Би чамаар хуулиа заалгахгүй. 

Ч.Сайханбилэг:-Бусдад битгий бас заа л даа, шал худлаа юм ярьдагаа болиоч.

Д.Очирбат:-Хэрүүлээ больё гишүү дээ. Асуултаа асууя. Энэ дээр нэг ойлгомжгүй асуудлууд байгаа юм. Түрүүчийн парламентын нөхдүүд маань яг тэр сонгууль болох гэж байгаа, орон нутаг руугаа явах гэж байгаа энэ үедээ нэг ийм орон нутгийн сонгууль, Их Хурлын сонгуулийг хооронд нь нийлүүлж явуулна гээд батлаад хаячихсан байдаг юм. Тэгээд энийгээ яагаад баталчихсан юм бэ гэхээр мэдэхгүй явц дунд ингээд батлуулчихсан гээд. Ингээд хэргийн  гол маргаан үүсгээд байдаг. Энэ чинь түрүүнд Баатар ярьж байна л даа. Бат-Үүл гишүүн. Та нар энийгээ ер нь гаргалгаа юмнуудаа аль хэр сайн ойлгож байдаг юм бэ гэж. Түрүүнд орон нутагтаа ажиллаж байсан, тойргийн хороонд, хэсгийн хороонд, тэгвэл та нэг удаа ажиллаж үзсэн үү, орон нутагт нь ажиллаж үзсэн үү? Энэ ажлыг зохион байгуулж үзсэн юмуу, ямар хүндрэлтэй байдаг юм, тэр хороон дээр, тэр суман дээр сонгууль явуулахад яаж хүндрэлтэй, энэ улсууд чинь яаж явуулдагийг мэдэх үү? Хоёр сонгууль чинь хоорондоо Их Хурлын сонгууль, орон нутгийн сонгууль хоорондоо нийлээд 20 гаруй мянган дэвшигчтэй, ийм санал хураалт болох нь. Энэ дундаасаа Их Хурлын сонгууль явж байх, нийлүүлээд явж байх хугацаанд энэ нэр дэвшигчид будлиан дундаас 1 хүний будлиан, орон нутгийн сонгуульд нь явж байгаа маргаан гарвал Их Хурлын сонгууль, орон нутгийн сонгууль чинь хоёулаа маргаантай гээд хоёулаа зогсох уу? ийм л нөхцөл байдлаас. 

Их Хурлын сонгууль гэдэг чинь тусдаа хуультай, орон нутгийг ерөөсөө тэгж басаж, доромжилж, бага байна, орхигдсон гэж хэлж болохгүй. Орон нутгийн сонгууль чинь өөрөө өөрийн хуультай, явуулдаг дэг журамтай, ажлаа тэнд орон нутгийнхаа сонгуулийг явуулаад орон нутагтаа дэвшээд нутгийн өөрөө удирдах ёсныхоо байгууллагад сонгогдоод, сонгоод явах гэсэн ийм түүхтэй улсууд шүү дээ. Би саналаа хэлж байгаа шүү. Хэн нэгэнд таалагдах гэж яриагүй. 

Ж.Сүхбаатар:-Сайханбилэг гишүүн
Ч.Сайханбилэг:-Түрүүнд асууж байхад хэд хэдэн  хуулийн үндэслэлүүд гаргаж ирсэн. Би тэгээд нэг  хуулийг нь уншиж өгье. Их Хурлын сонгуулийн 8-р зүйлийн 1.Сонгуулийг санал авах өдрөөс 60-аас доошгүй хоногийн өмнө УИХ товлон зарлана гэж байгаа. Бид нар УИХ 6 сарын 27-нд болъё гэж бодоход 4 сарын 27 бол 60 хоног байгаа, 2 сарын өмнө. Энийгээ бид нар наашлуулж зарлах юм бол Сонгуулийн ерөнхий хорооныхны хэлээд байдаг энэ бүх асуудлууд нь алга болно. Хугацааны асуудал нь, бид нар багтахгүй, 20 энээ тэрээ гэж яриад. Сонгуулийн хууль нь өөрөө ийм. Тийм учраас Сүхбаатар дарга битгий хүн доромжил. Хуулиа мэдэхгүй байж гээд. Энэ хуулин дээр чинь 3 жил хагас ажлын  хэсэгт нь орж ажилласан. Тийм учраас Байнгын хорооны дарга өөрийнхөө Байнгын хорооны гишүүнийг ... 

Ж.Сүхбаатар:-Би худлаа ярьсан болж байна уу?

Ч.Сайханбилэг:-60-аас доошгүй гэдэг чинь юу гэсэн үг юм бэ? тэгвэл. Яг 60 хоногийн дотор зарла, эсвэл 60 дахь хоног дээр нь зарла гэж хаана байгаа юм.

Ж.Сүхбаатар:-Наадах чинь сонгуулийн сурталчилгааг богиносгосон  хугацаа, энэ олон жил яваад...

Ч.Сайханбилэг:-Битгий олон юм яриад бай. Ийм юм ойлгохгүй бол өөрөө явж тэр хуулийнхаа сургуульд дахиж сур. Олигтой сурч чадаагүй юм бол.

Ж.Сүхбаатар:-Чи явахгүй юу. Чи Монголын хуулийг уншиж чаддаггүйгээрээ чи явахгүй юу.

Ч.Сайханбилэг:-Байнгын хорооны дарга ерөөсөө юмаа хийхгүй. Чи уучлалт гуйсан дээр шүү дээ, тэрний оронд.

Ж.Сүхбаатар:-Би юу гэж уучлалт гуйдаг юм. Чи хууль мэдэхгүй байж яагаад байгаа юм бэ?

Ч.Сайханбилэг:-Мэдэхгүй гээд байсан хуулийг чинь чамд уншиж өглөө шүү дээ.

Ж.Сүхбаатар:-Би чамд наадахыг чинь тайлбарлаад өгье л дөө, уншаад юм ойлгох чадвар байхгүй.

Ч.Сайханбилэг:-60-аас доошгүй гэж тэрнийг хэлдэг юм. 60-аас дээшээ хэдэн ч хоногийг хэлж болдог юм за юу? Балай юмуу хаашаа юм бэ?

Ж.Сүхбаатар:-Наад Сонгуулийн хорооныхноос асуу за юу? би өөрт чинь заахгүй. Олон жил тэгж явж ирсэн юм.

Ч.Сайханбилэг:-хуулин дээр 60-аас доошгүй гэдэг чинь тэгсэн үг биз дээ.

Ж.Сүхбаатар:-75 байсныг 60 болгосон юм. Наадах чинь одоо таны хэлдгээр орон нутгийн сонгууль, УИХ-ын сонгуулийн сурталчилгааны хугацааг сунгана гэж байгаа юм. Төрийн бодлого тэгж яваагүй юмаа.

Ч.Сайханбилэг:-Хийе гэж бодохгүй байгаа хүнд зөндөө олон шалтаг олдоно, хийе гэж бодвол ингээд хуулиа харж байгаад аргууд олдоно.

Ж.Сүхбаатар:-Чи Сонгуулийн хорооны дарга хийгээд үз л дээ. 

Ч.Сайханбилэг:-Би үгээ хэлээдэхье л дээ, ямар ядаргаатай хог вэ? 

Ж.Сүхбаатар:-Чи хүн доромжлох эрхтэй юмуу?

Д.Очирбат:-Сайханбилэг ээ, чи бүлэг дээрээ очиж бүлгийнхээ гишүүдийг загнадаг шигээ Байнгын хороон дээр орж энд хүмүүсийг загнаад байхгүй ээ. Чи хүн болгоныг загнаж байдгаа боль. Чамд загнуулаад байдаг улсууд ч биш. Чи дуугүй бай, за юу.

Ч.Сайханбилэг:-Би тань шиг хүнд удаан муу санаж чаддаггүй, сарынхаа өмнөх хэрүүлийг нөхөж ирж хүнтэй хэрэлдээд байх юм.
Ж.Сүхбаатар:-Монгол Улсын сонгуулийг будлиантуулах ажлыг хийж байна шүү.

Д.Очирбат:-Би өнөөдрийнхөө юмыг ярьж байна. Чи байнга хүн загнадагаа боль, чи хэн юм бэ? чи бүлэг дээрээ загнадагаа тэндээ загна. Чи Байнгын хорооны хурал дээр хэн нэгийг загнаад байдаг чи хэн юм бэ?

Ч.Сайханбилэг:-Энэ хөлсний цэргээ дуугүй болгооч. Байнгын хорооны даргыг  худалдаад авчихсан. Дараагийн асуудал байна. Лувсанжав даргаа та нэг зүйлийг хэлсэн шүү дээ. Сонгуулийн ерөнхий хороо орон нутгийн сонгуулийг зохион байгуулдаггүй юм, орон нутаг нь өөрөө зохион байгуулж явдаг юм, бид нарт хамаагүй гэж та 15 минутын өмнө надад хэлсэн биз. Одоо таны хуулийг уншиж өгье. Сонгуулийн төв байгууллагын тухай хууль. 3-ын 2-р заалт. Сонгуулийн ерөнхий хороо Монгол Улсын Их Хурлын болон Монгол Улсын Ерөнхийлөгчийн хууль, аймаг, нийслэл, сум, дүүргийн Иргэдийн төлөөлөгчдийн хурлын сонгууль, ард нийтийн санал асуулгыг зохион байгуулж явуулах бүрэн эрхтэй төрийн байгууллага мөн. Ажлаа гүйцэд хий, Лувсанжав даргаа. Орон нутгийн сонгуулийг зохион байгуулж явуулах төрийн гол байгууллага нь танайхыг гээд танай хүн чинь сонгуулийн төв байгууллагын хуулин дээр чинь заачихсан байгаа. Хуулиа мэдэж байж энэ байгууллагыг удирдаж ажиллах хэрэгтэй шүү дээ. Орон нутгийн сонгуулийг зохион явуулах танай бүх эрхүүдийг заагаад өгчихсөн. 7-гийн 5 дээр бүтэн 7 хуулийн танд бүрэн эрх байгаа. Сонгууль зохион байгуулж явуулах, түүний бэлтгэл ажлын талаарх бүрэн эрхүүдийг хэрэгжүүлнэ. Лувсанжав даргаа.

Н.Лувсанжав:-Сайханбилэг гишүүн ээ, тэр чинь маш хязгаарлагдмал хүрээнд л байгаа. Хууль чинь маш хязгаарлагдмал хүрээнд байгаа шүү.
Ч.Сайханбилэг:-Их Хурлын гишүүн үгээ хэлж байна, та миний үгийг тасалдаг хүн биш шүү. Харин би хязгаарлагдсан гэж байгаа хуулиудыг чинь уншиж өгч байна. 7.3.1.Аймаг, нийслэл, сум, дүүргийн иргэдийн төлөөлөгчдийн хурлын сонгуулийн тойргийг байгуулах, түүнийг өөрчлөх талаарх саналыг УИХ-д оруулах эрхтэй, та. Аймаг, нийслэл, сум, дүүргийн иргэдийн төлөөлөгчдийн хурлын сонгуулийн тойргийн хороог байгуулах, түүний бүрэлдэхүүнийг батлах хэрэгтэй та. Энэ саналын хуудасны загварыг нь батлах эрхтэй та. Бүх юмнууд нь энэ дээр байгаа шүү дээ. Энэ орон нутгийн сонгуулийн мэдээллийн сангий нь бүрдүүлэх, энэ сонгогчдынх нь бүх юмнууд нь тань дээр байна. Аймаг, нийслэл, сум, дүүргийн сонгуулийн хороодын үйл ажиллагааг нь шалгах эрх нь танд байна. Энэ сонгуулийн нэр дэвшигчийн бүртгэлийг нь хүчингүй болгох эрх байна. Энэнээс илүү танд зохион байгуулах ямар эрх дутагдаад байгаа юм бэ? энэ хоёр сонгуулийнхаа хуулийг аль алиныг нь хийгээд, энэ хурал өөрөө Их Хурал бүрэн эрхийг нь гаргаад өгчихөд Сонгуулийн ерөнхий хороо энэ хуулийг зохион явуулах эрх нь танд байгаа шүү дээ.

Ж.Сүхбаатар:-Та аль хууль барьж яриад байна?

Ч.Сайханбилэг:-Сонгуулийн төв байгууллагын  хуулийг ярьж байна.

Ж.Сүхбаатар:-Сонгуулийн төв байгууллагын хууль дээр чинь мэргэжил арга зүйн удирдлагаар хангах гэдэг дээр саяных чинь байхгүй байна шүү дээ.

Ч.Сайханбилэг:-Би саналаа гүйцэд  хэлчихье, Сүхбаатар даргаа. Дараагийн нэг асуудал.

Ж.Сүхбаатар:-Сүүлдээ аль хууль яриад байгаагаа ойлгохоо больж байна шүү дээ.

Ч.Сайханбилэг:-Би танд нэрийг нь хэлж өгөөд байна шүү дээ. Та хууль ойлгодоггүй учраас би харин танд нэрийг нь уншиж өгч байна.

Ж.Сүхбаатар:-Би наад хуулийг чинь өөрөө хийсэн юм. 

Ч.Сайханбилэг:-Дараагийн хууль нь, одоо ингээд бид нар ажиллагаануудаа зохион байгуулчихвал түрүүний А4-ийн хуудас 2 болчихож болно, эсвэл 3, 4 болчихож болно. Энийгээ зохион байгуулалтыг нь хангаад өгөөч гэж байна шүү дээ. Манай ард түмэн дөнгөж сая 2012 оны дэлхий даяар гарсан мэдээллээр монголчууд 97.8 хувийн бичиг үсэг тайлагдсан гэдэг нь гарчихсан байгаа. 97.8 хувийн бичиг үсэг гарчихсан хүмүүс хоёрхон нүүрэн дээр байгаа нэр дэвшигчдийг хэнийг нь дугуйлах вэ гэдгээ уншаад дугуйлчихна. Ард түмнээ нэг ийм харанхуй бүдүүлэг юм шиг, хоёрхон хуудсан дотор А4-ийн цаасан дотор төөрчихнө, будилчихна, тэнэгтчихнэ гэж яаж ингэж хэлж чадаж байна вэ,  хүмүүс. Гишүүд ээ. Хоёрхон нүүрийг бөглөөд орон нутгийн сонгуульд явчихна шүү дээ. 

Дээрээс нь хэлж байгаа юм, орон нутгийн сонгуулийг Очирбат гишүүн ээ, 16 мянган хүний сонгуулийг та нар зохион байгуулж чадаж байсан. Дээрээс нь Их Хурлын 400-хан нэр дэвшигч нэмэгдэх нь ээ,  хаана нь будилах гээд байгаа юм бэ? автоматаар тоолох гэж байна. Сонгогчийн үнэмлэх чинь өөрсдөө цахимжчихсан байна. Будлиантай юмнууд нь бүр бага болж байгаа шүү дээ. Ингээд зохион байгуулчихвал бүх юмнууд болчих байхгүй юу. 

Дээрээс нь, 1990 оны хууль байна. 1990 онд бид нар Ардын их хурлаа сонгоод, дээрээс нь, орон нутгийнхаа хурлыг ч гэсэн бид нар нэг өдөр, нэг дор зохион явуулж байсан прецидент байгаа шүү дээ. Орон нутгийн бүрэн эрх 4 жил хэрэгжих асуудлыг бид нар 1992 онд Ардын их хурал ч тэр, Улсын бага хурал ч гэсэн бүрэн эрхээ дуусгалгүйгээр энэ асуудлаа шийдэж байсан. Орон нутгийн сонгууль, Их Хурлын сонгууль хоёр нэг өдөр явагдахын тулд намар болдог сонгууль тэртээ тэргүй энэ нэг 2, 3 сарын бүрэн эрхийн асуудал үүснэ. Гэхдээ бид нар аль нэг цикл дээрээ энийгээ хийхгүй бол өөрөө хэзээ хийх юм бэ? тэгэхэд нь ийм бүрэн эрхийн хугацааны асуудал ярина гэдэг бол өөрөө зүгээр хийхгүй гэж бодож байгаа шийдвэр байхгүй юу.

Би гурван даргаас гурвуулангаас нь асуусан шүү дээ. Хууль ингээд гарчихвал хууль биелүүлнэ биз дээ гэж. Хууль одоо  ингээд эцэслээд гарна. Гарахгүй бол нэг өдөр явна гэдэг хуучин хууль нь хэвээрээ байгаа. Одоо энэ хуулийг үнэхээр хэрэгжүүлж чадахгүй гэвэл эртхэн дарга нар минь учраа хэлээрэй. Хэрэгжүүлээд явна гэвэл Их Хурлаас байгуулсан байгууллага шиг энэ хуулийнхаа зохион байгуулалтыг  хийгээд яваарай гэж ингэж хэлэх байна. Өөр юм алга.
Ж.Сүхбаатар:-Гүндалай гишүүн

Л.Гүндалай:-Та нар арай хэтэрч байна. Үнэхээр Төрийн байгуулалтын байнгын хорооны дарга Сүхбаатарт гэсэн албан бичгийг харахад зүгээр л тоглоом байна шүү дээ. Зохион байгуулчихсан. Энийгээ болих хэрэгтэй шүү дээ. Сүхбаатар нь нэг бичиг бичээд явуулдаг Сонгуулийн ерөнхий хороо руугаа. Тэгээд араас нь бараг утасдаад би харсан юм шиг хэлчихье. Энэ дээр нь гоё гоё хариу өгчихөөрэй гээд. Тэгээд нөгөөх нь ийм нэг хариу өгөөд тэрнийгээ яг тохирсон хариугаа энд авчрангуутаа тэгээд орон нутгийн сонгуулийг Их Хурлын сонгуультай хамт явуулахад болохгүй байна гэх ухааны юмыг ярьж байгаа юм шиг ингэж улс орныг, ард түмнийг хуурахаа боль л доо. Энэ жүжиг чинь хол явахгүй ээ. Ойлгомжтой байна. Би танай энэ зүйлийг  харж байна. Энд жишээлбэл, нэгдүгээрт нь, УИХ-ын ээлжит сонгуулийн санал авах өдөр байна гээд заачихсан байна шүү дээ. Орон нутгийн сонгуулийн тухай хуулинд орон нутгийн сонгууль нь сүүлийн хагасын Ням гариг буюу УИХ-ын ээлжит сонгуулийн санал авах өдөр байна. Тэгэхээр энд нэг заалт байгаа байхгүй юу. Хүсвэл УИХ-ын сонгууль явж байгаа өдөр авч болно гэсэн нэг ийм утга энэ дотор бас явж байгаа байхгүй юу. Энийг хэдэн талаас нь тайлбарлаад ч яахав. Ямар ч байсан буюу гэдэг үгэн дээр эсвэл гэдэг үгтэй маргахгүй юм бол энд УИХ-ын сонгуулийн өдөр орон нутгийн сонгууль явж болно гэсэн заалт байсаар байтал энийг болохгүй юм шиг энд харуулж бичиж байгаа юм. Та нарын нэгдүгээр юман дээр чинь.

Хоёрдугаарт, өчнөөн олон хүн ажиллана гэж байна. Тийм бишээ. Тэр ажиллаж байгаа хүмүүсээ давхар ажиллуулаад явах бүрэн боломж бий. Нэг сонгууль явж байгаа. Бид нар энэ сонгуулийг хийхдээ, Очирбатаа чи мэдэхгүй байх. Өмнөх Их Хурал дээр сонгуулийг явуулахдаа зардал мөнгийг хэмнэе, орон нутгийн сонгууль, Их хурлын сонгуулийг  хамт явуулъя гэж шийдсэн юм шүү, нэгдүгээрт. Дандаа сонгууль хийдэг, сонгуулиас сонгуулийн хооронд амьдардагаа больё гэсэн юм. 

Энд бас нэг ийм зүйл байна. Одоо энэ 6 дээр танай энэ бичгийн 6-г Их Хурлын сонгуулиар ашиглах санал тоолох машин нь 3-5 өөр саналын хуудас уншиж тоолох, дүн гаргах боломжтой эсэх, программ хангамжийг боловсруулах боломжтой эсэх талаар нийлүүлэгч компанитай ойлголцон зөвшилцөж, тэндээс санал авч хариуг мэдэгдэх болно гэж байгаа юм. Та нар энийгээ хийчихсэн байхад яадаг юм? Та нар энийгээ асуучихсан байхад яадаг юм.

Н.Лувсанжав:-Асуучихсан, Гүндалай гишүүн ээ, асуугаад хийчихсэн.

Л.Гүндалай:-Хамт явах нь ойлгомжтой хууль байсаар байтал энийг асуугаад, яриад, тохироод энийг чинь бэлтгэчихсэн байх ёстой шүү дээ. Ямар машин орж ирэх гээд байгаа юм, одоо хамт явна гээд хуульд заачихсан байгаа учраас энийг чинь ингэж хэрэглэж, ингэж болох уу гээд хийчихсэн байх ёстой шүү дээ. Энийгээ хийгээгүй, одоо тэндээс юу гэж байна гэхээр энэ талаар тэр нөгөө нийлүүлэгч  компаниас санал авч хариуг мэдэгдэх болно. Юу гэж байгаа юм бэ? хэнээр тоглоом хийгээд байгаа юм бэ? ажлаа хийгээгүйгээ. Энд чинь ерөөсөө та нар яг үнэндээ хэлбэл зүгээр нэг жүжгээ тавиад, ёстой нөгөө хийх сонирхолгүй хүн шалтаг хайдаг гэдэг шиг энэ чинь зүгээр л хэдэн шалтагнууд байна. Тэгэхээр ийм шалтаг байж болохгүй ээ. Ажил хийвэл та нар хий, хийхгүй бол ажлаа өгөөд больсон дээр. 

Нэг л зүйлийг хэлье. Сонгуулийн ерөнхий хорооны дарга, мөн Төрийн байгуулалтын байнгын хорооны дарга, мөн Ардын намын гишүүдэд. Та нар...

Ж.Сүхбаатар:-Та одоо хуурай агсам тавиад байгаа юмуу? Дараагийн хүн нь Батболд гишүүн үгээ хэлье.
Л.Гүндалай:-Миний яах нь миний өөрийн хэрэг. Энэ сонгуулийг хамт явуулахгүйн төлөө Монгол ардын нам амиа тавих гэж байгаа байхгүй юу. Та нарт өнөөдөр ерөөсөө сонгуулийг луйваргүй явуулах тийм бодол сонирхол байхгүй. Та нар луйваргүй явуулбал ялагдах учраас өнөөдөр сонгуулийг...

Ж.Сүхбаатар:-Та УИХ-д 3 удаа сонгогдсон биз дээ.

Л.Гүндалай:-Би тэгэхдээ та нар шиг нэг ч луйвар  хийгээгүй шүү.

Ж.Сүхбаатар:-Тэгээд та яаж гардаг юм, тэгвэл?

Л.Гүндалай:-Би шударгаараа гардаг юм. 

Ж.Сүхбаатар:-Ганцаархнаа юу?

Л.Гүндалай:-Тийм. Ганцаараа гардаг юм, би бие даагаад ч гарч байсан юм. Би жишээгээ хэлчихье. Би бие даагаад гарч байсан юм.

Ж.Сүхбаатар:-Битгий тэгж сагсуур.

Л.Гүндалай:-Луйвар байдаггүй юм, шууд хэлчихье. Байдаггүй юм. Би ёстой чадлаараа гардаг юм. Нэг ч хүнийг луйвар хийж үзээгүй. Та нар хэрвээ энэ сонгуулийг хамт явуулахгүй, ингээд элдэв шалтаг заагаад энэ хуулинд өөрчлөлт оруулаад тусад нь явуулна гэж бодож байгаа бол наадах чинь ёстой горьдсоны чинь гарз шүү. Бид нар энэ сонгуулийг хамт явуулна. Хууль нь ч тийм байгаа. Ер нь тэгж явуулах нь ч угаасаа зөв юм байгаа юм. За юу.

Ж.Сүхбаатар:-Батболд гишүүн

Су.Батболд:-Би эхлээд нэг зүйлийг гишүүдэд сануулчихъя гэж бодож байгаа юм. Ерөнхийдөө сүүлийн үед УИХ-аас томилогддог албан тушаалтан, байгууллагууд  руу УИХ-ын зүгээс дайрах дайралт их хүчтэй болж байна. Бид нар энэ хуулиар зохицуулалт хийхдээ УИХ-аас томилогддог албан тушаалтан чинь хамтын шийдвэрийн байгууллага, аль нэг хүний барьцаа юмыг байлгахгүйн тулд бид нар УИХ-аас зориудаар юу гэдэг юм Монголбанк, Сонгуулийн ерөнхий хороо, Статистик ч гэдэг юмуу эд нарыг чинь  ингээд УИХ-ын дэргэд ажиллуулж байгаа шүү дээ. Гэтэл манай Ардчилсан намын бүлгийн зүгээс Монголбанкны ерөнхийлөгчийг чи огцор гээд гишүүн болгон дайрч байдаг. Сонгуулийн ерөнхий хороог чи огцор гээд хүн болгон хэлж байдаг. Энэ бол энэ засаглалын тэнцвэртэй байдалд нөлөөлөх гэсэн маш том оролдлого шүү. Энэ өөрөө жоомоо устгах гээд гэрээ шатаана гэдгийн эхлэл шүү. Энэ Монгол төрийг хүчингүй болгох, засаглалын тогтолцоог нураах ийм ажиллагаа шүү. Энэ хүнийг чинь хэн нэгэн бүлэг юмуу, хэн нэгэн УИХ-ын гишүүн томилоогүй. Энэ УИХ-аас томилогддог албан тушаалтан. УИХ бүхэлд нь томилдог албан тушаалтан. Би энийг эхэнд нь анхаараасай гэдгийг зориуд хэлмээр байгаа юм.

Хоёрдугаарт, энэ хүмүүс их улайрсан байна. Би уг нь Төрийн байгуулалтын байнгын хорооны хурлыг дөнгөж орж ирэнгүүт бид нар хэлэлцэх эсэхээ шийдье гэж ярилцаж орж ирсэн. Гэтэл хараад байхад энэ сонгууль дээр ямар юмыг олж харчихаад манай Ардчилсан намын гишүүд улайраад, хашгираад, нүүр нь минчийгээд дайраад байгааг ойлгохгүй байна. Тэгсэн хэрнээ өөрсдийнхөө улайралт, уурлалтаа болохоор бид нар луу чихээд. Та нар луйвардах гээд байна гээд. Би гайхаад байх юм. Юу олж харчихаад, ямар юмны үнэр авчихаад ийм юм руу дайраад байгаа юм бэ? бид нар ч гэсэн бас хүн шүү дээ. Хорхой ч гэсэн биедээ хүрэхээр атирдаг. Та нар тэгж улайрч байгаа бол бид нар бас улайрна. Яагаад бид нар цуг явуулах ёстой гэж, та нарын үгэнд орж. Тийм юм байхгүй шүү дээ. Яагаад гэвэл 2 хуудас дүүрэн, цуг явуулж болохгүй шалтгаанууд байна шүү дээ. Бид нар тэрнийг л хэлж байна. Энэ бүх шалтгааныг чинь тэр улсууд чинь яаж яах юм бэ? Содномцэрэн дарга  та хэдхэн хоногийн өмнө цуг явуулах боломжгүй гээд ярьж байсан. Одоо болохоор намын бүлгийн дарга асуухаар би хуулиа биелүүлэлгүй яахав гээд. Лувсанжав явчихаасай, би дарга болчихно гэж бодоод байгаа юмуу? Тийм юм байхгүй. Лувсанжав явбал та бас явна. Энэ боломжгүй юмнуудыг л яриад байна шүү дээ. Боломжтой бол цуг явуулж болно. 
Яагаад гэвэл энэ чинь ийм олон жагсаалтаар дүүрэн боломжгүй гэсэн зүйлүүд гарчихаад байхад яаж явуулах юм бэ? энэ орон чинь ... бид нарын  хамгийн гол юм бол УИХ-ын сонгуулийг цоо шинэ зарчмаар шинэ хуулийн дагуу явуулах гэж байгаа байхгүй юу. Энийгээ ерөөсөө хэрэглэж үзээгүй хуулиа хэрэглэх гэж байгаад дахиад дээр нь орон нутгийн сонгуулийг авчраад ингээд бүр холион бантан болоод засаглалгүй болчихвол хэн хариуцах юм бэ? Болно шүү дээ. Цаад талд чинь хүмүүс угаасаа наана чинь одоогийн УИХ-ын сонгуулийн  хуулийг чинь хүлээн зөвшөөрөхгүй гэсэн улс төрийн хүчнүүд цаана чинь байж байна, энэ парламентад байхгүй ч гэсэн. Төрийн бус байгууллагууд байж байна, иргэний хөдөлгөөнүүд байж байна. Тийм тохиолдолд энэ УИХ-ын сонгуулиа явуулъя гэж байна, дээрээс нь авчирч юм наагаад ингээд байж болохгүй шүү дээ. Би энэ бүх юмнуудыг хэлье гэхээр цаг бага байна л даа. Манай гишүүд хэлэх байх.

Ийм байдлаас болих хэрэгтэй шүү дээ, улайран зүтгээд ямар юмны үнэр авчихаад байгаа юм бэ? бид нар ч гэсэн бас улайрч болно шүү дээ. Тэгээд загнаж байгаад, хэн  нэгнийг, цөөнхийн бүлэг нь юмуу, хэн нэгэн бүлэг нь загнаж байгаад асуудал шийднэ гэвэл тийм юм байхгүй. Бид нар хэзээ ч энэ нэг жижигхэн улс төрийн төлөө яваагүй, Монгол Улсын төрийн эрх ашиг, засаглалын эрх ашгийн төлөө л явах учиртай. 

Ж.Сүхбаатар:-Батсуурь гишүүн

Ж.Батсуурь:-Сая бас Монгол Улсын баатар маань орж ирээд энэ нэг хөдөө ажиллаж байсан, аймгийн дарга гээд над руу баахан дайрч, давшилж, доромжилчихоод гараад явлаа л даа. Би нэг зүйлийг Гүндалай гишүүн ч гэсэн аймгийн дарга, дүүргийн дарга нар байсан улсууд гээд ингээд. Би энэ хуулийг заавал орон нутгийн сонгууль, Их Хурлын сонгуулийг тусад нь явуулах ёстой гэж, үгүй бол хамт явуулах ёстой гэж байр сууриа илэрхийлээгүй байхад үхэх гээд байна гээд. Би ерөөсөө үхэх гээгүй шүү дээ. Энэ байнгын хорооны гишүүнийхээ хувьд ганц нэг асуулт тодруулчихаад, тэгээд байр сууриа илэрхийлээгүй сууж байхад надаас түрүүлээд загнаад байх юм, үхэх гээд байх юм.

Бид бас ер нь би энэ хууль гэдэг бол бас амьдралтай, бодит, хэрэгжих боломжтой, хэрэгжүүлэх боломжтой байх ёстой гэж би хувьдаа үздэг юм. Тэгэхээр хэрэгжүүлж чадахгүй бол огцор гээд ингээд. Сая бас Батболд гишүүн тодорхой хэлчихлээ. Сая манай Очирбат гишүүн хэдхэн минутын өмнө асуулт асуухдаа 20 мянган хүн нэр дэвшинэ гэж байна, тэгээд тооцоод үзсэн чинь 20 ч биш, ер нь 30, 40 мянган хүн 300 гаруй сум гээд эд нарт ер нь хамгийн багаар, дундажлаад аваад үзэх юм бол 25 өөрөөр хэлбэл Хурлын төлөөлөгчөө сонгох шаардлагатай болж байгаа юм. Энэ бүх дүүрэг дээрээс нь нэмэгдээд ингээд аваад үзэх юм бол. За яахав 20 нам гэж байна, 20-иулаа нэр дэвшүүлэхээ больё гээд аваад үзэх юм бол, 4, 5 нам нэр дэвшүүлэх юм бол дор хаяж 300 гаруй сум, суурин газарт 100 нэр дэвшигч байх нь л дээ. Тэгээд 300 гаруй гээд аваад үзэх юм бол 30 хэдэн мянган хүн нэр дэвшигч гарч ирж байна л даа. Тэгээд Их Хурлынхаа сонгуультай хамтад нь зохион байгуулна. Зохион байгуулагч нар нь хэн байгаа билээ гээд, яахав хөрөнгө зардлаа хэмнэх гэж ганц тайлбар хамтад нь явуулахаар болсон юмаа гэж ганц тайлбар хэлж байх шиг байна. Хөрөнгө зардлаас чинь илүү цаана нь маш олон хүний эрх зөрчигдөх асуудал гарч ирж байна л даа.

Их хуралд нэр дэвшсэн хүмүүс маань бас орон нутгийн сонгуульд нэр дэвших эрхтэй байж болно шүү дээ. Тийм биз дээ. Аймгийн даргаар ажиллаж байгаа хүн маань Их Хуралд нэр дэвшээд, юу гэдэг юм сонгогдсон сонгогдоогүй гэдэг асуудлаасаа илүү орон нутагтаа бас нэр дэвших эрх байж болно биз дээ. Гэх мэтчилэн авч үзэх олон асуудал байгаа учраас энийг бид тодруулъя, бид бас нэг бүс нутгийн төлөөлөл болоод сууж байгаагийнхаа хувьд ч гэсэн яахав нэгэнт тийм хууль байгаа гээд ярьж байна. Хэр зэрэг бодитой авч үзсэн юм, хэрэгжих боломжтой юмуу, үгүй юмуу гэдэг асуудлыг нь тодруулж байхад чинь энэ Их Хурлаас сонгогдсон сонгуулийн хорооны нэр бүхий үйл ажиллагаагаа явуулж байгаа гишүүд чадахгүй бол огцор гээд хэлчих амархан байх л даа. Тийм учраас энийг нэлээн бодитойгоор авч үзье гэдэг асуудал ярьж байгаа юм шүү.

Ж.Сүхбаатар:-Гончигдорж дарга

Р.Гончигдорж:-Энэ чинь жаахан ажил хэргийн байдлаар ярья даа. Бие биенийгээ дайраад яахав, нэг хүний ярьж байгаа нь нийт хүн тэгж хэлж ярьж байгаа ч юмнууд биш. Хамгийн товчхондоо бүгдээрээ дэвшил рүүгээ явцгаая гэсэн байр суурь байгаа юм. Нөгөө талаасаа яг өнөөдөр тогтчихоод байгаа, өнөөдөр нэгэнт бодитой болчихоод байгаа хууль эрх зүйн орчин юу хэлж байна вэ гэхээр зэрэг орон нутгийн сонгууль, Их Хурлын сонгуультай нэг өдөр болно гэдэг хуулийн хүчин төгөлдөр заалт байгаа. Сонгуулийн ерөнхий хороо, сонсож байвал зүгээр шүү, уг нь. Нэг өдөр явах ийм хууль эрх зүйн орчин байж байгаа. Нэг л өдөр явуулна гэж. Гэтэл нэг өдөр явъя гэхэд энд бас тодорхой орон нутгийн сонгууль руугаа оруулах зайлшгүй өөрчлөлтүүд байна уу гэж. УИХ-ын сонгууль дээрээ том дэвшил хийсэн. Энэ дэвшлүүдийг яагаад бид орон нутгийн сонгууль руугаа аваачиж болохгүй вэ гэж. Ялангуяа нэр дэвшигчдэд тавигдах шаардлага, сонгуулийн компани шударга,  нээлттэй, ил тод байх гэх мэтчилэн, сонгогчид чөлөөт сонгогчид байх, тэр орон зайг бүрдүүлэх.

Ингээд дараа нь ямар асуудал үүсч байна вэ гэхээр зэрэг нэг өдөр явна. Их Хурлын сонгуулиа бид нар компьютерийн тусламжтайгаар явна гэж. Тэгэхээр зэрэг Их Хурлынх нь компьютерээр, орон нутгийнх нь гараар явуулах уу. Нэг өдөр сонгууль явж байхад тэнд хоёр сонгуулийн алба ажиллах уу. Ингээд бодохоор юм нэгтгэмээр байгаа биз дээ. Тухайн тойргийн хэсэг дээр Их Хурал, орон нутгийн сонгуулиа зэрэг явуулах бүрэн эрх, үүргээрээ хангагдсан нэг л хэсэг ажиллах нь зүйтэй юм байна. Хоёрын хоёр хэсэг. Тэр тусмаа хүн хүрэхгүй гээд байгаа юм чинь ажиллах юм байна.

Нэгэнт нэгийг нь компьютерээр явуулж байгаа юм бол нөгөөг нь тэр системд нь оруулъя. Тэгэхгүй бол нөгөө цаг гэдэг чинь хачин юм болно биз дээ. Компьютерээр явуулдаг саналуудыг нь дугуйлж дуусчихаад, одоо нөгөөдүүлээ тусад нь нэг саналаа өгчихөөд хуудсууд дээр. Нөгөө сонгуулийн хэсэг дээр ажиллаж байгаа улсууд чинь тоолохдоо компьютер нь шар гээд тоолоод өгчихнө. Нөгөө саналын хуудсаа гараараа тоолно. Нөгөө та нарын цаг багтахгүй, үдэш орой нь юу болох билээ гэдэг асуудлыг чинь энэ шугамаараа ярих юм бол энэ хамаагүй цагийн хэмнэлттэй. 

Нөгөө талаас бид нар үнэхээр дэвшил рүүгээ явмаар байгаа юм. Энд бид нар бүгд юмны зах зух мэднэ шүү дээ. Энэ компьютерийн программ хангамжийн асуудал дээр нь. Бид нэгэнт л гүйцэтгүүлж байгаа. Манай монголчууд толгойтой залуучууд байна шүү дээ. Урдаас нь программ хангамжийнхаа хувилбарыг чулууд л даа. Программ хангамж гэдгийг чинь ямар ч IST тоног төхөөрөмж өөрөө хүлээж авдаг шүү дээ. Ийм программ хангамжийг хүлээж авч чаддаггүй, ийм программ хангамжийг авч чаддаг гэсэн юм байхгүй, энэ сансрын технологийн тухай ярьж байгаа биш зүгээр нэг санал хураалтыг тоолох, тэмдэглэсэн санал хураалтыг мэдэх, зөвхөн энэ түвшиний л харилцаа шүү дээ. Энд юм байхгүй. Юу ч байхгүй.

Би тэгвэл хэлье. Толгой сэгсрээд байгаа бол би математикчийнхаа хувьд хэлчихье. Энд ямар ч хүндрэл байхгүй. Би иргэнийхээ хувьд үүрэг авчихъя. Тэр компани чинь биднийг үнэхээр яг миний ярьж байгааг толгой сэгсэрч хүлээж авахтай адилхан, урд нь өө тийм үү, тэгдэг юмуу, за тэгвэл больё гэж займчиж суух юм бол тэд нар өөрсдийнхөө мэдлээр ноёлно. Урдаас нь яг адил мэдлэгтэй, яг адил чадвартай, IST, матпрограмм хангамжийн тэр хэдэн боловсон хүчнийг авчихсан л байгаа биз дээ, угаасаа байгаа биз дээ. Тэднийг урдаас нь зэрэгцүүлээд тавьчихсан. Тэгэхэд энд ерөөсөө ямар ч асуудал үүсэхгүй. 

Хоёрдугаарт, би түрүүнд хэлж байлаа. Техникийн хувьд үнэхээр яахгүй бол би Сонгуулийн хуулийг яагаад, тооцоо яахав гээд та хоёр дээр ярьж байсан шигээ би очоод энэ тухай чинь ярья, тэгвэл. Нэг стандарт шийдэн дээр матрис гэж ярьдаг. Нэг матрис дээр. Бүх хэвлэлд хийгдчихсэн. Матрис дээрээ олон нэрс дээр нь олон хүн байна л биз, цөөн дээр нь цөөн хүн л байна биз. Тэр уншдаг юм чинь ганцхан дугуйлсан тэмдэглэлийг л уншдаг болохоос биш энэ хоосон зай байна уу, энэ хүний нэр байна уу гэж уншихгүй шүү дээ. Тэр дугуйлдаг чинь мандатын тоон дээр л дугуйлалт нь хийгдэнэ. Тэнд хоосон бөглөгдөөгүй байна уу, нэг газар 5 нам, нэг газар 10 нам дэвшсэн байлаа гэхэд нэг газрын 5 нам нь бичигдээд, 10 нам нь хоосон зайтайгаар байсан ч падлий алга. Тэр конфиграци, матрисийг тойргийн хэсэг болгон дээр өөрчлөх хэрэг байхгүй. Дээр нь бичдэг бичлэгт нь тухай бүр дээр өөр байна. Ингэхээр зэрэг асуудал байхгүй.

Тийм учраас одоо харин та бүхэн баярламаар байгаа юм. Манай сонгуулийн байгууллагынхан бол. Үнэхээр нэг өдөр явахаар хуультай байж байдаг. Нэг өдөр явуулахдаа яаж явуулах вэ гэдэг маань бэрхшээлтэй байсныг Их Хурал шийдээд өглөө. Шийдэх гээд хуулийн төсөл орж ирж байна гэж үзэж байна шүү дээ. Тийм учраас миний санал ийм байна. Ямар ч байсан  хуулиудаа хэлэлцье. Хэлэлцэхдээ энэ техникийн асуудал нь аяндаа шийдэгдчихнэ. Тэгээд дэвшил рүүгээ явцгаая, бүгдээрээ. Их Хурлын сонгуулийн хууль Их Хурлын сонгууль явуулах тэр том дэвшил рүүгээ, орон нутгийнхаагаа орон нутгийн сонгууль гэж гололгүйгээр тэр түвшинд нь, өндөрт нь өргөж аваачаад дэвшилд нь аваачъя гэсэн ийм л үгийг хэлмээр байна.

Ж.Сүхбаатар:-Батхүү дарга

Г.Батхүү:-Энэ яриад байгаа асуудал өнөөдөр хүчин төгөлдөр байгаа хуулийн хүрээнд энэ хуулийг аль болохоор бага хугацаанд ямар нэгэн будлиангүй, бага зардлаар хэрэгжүүлэх ийм хуулийн төслийг нэг талаас барьсан. Нэг өдөр явуулъя гэдгээ. Нөгөө талаас өргөн барьсан хуулийн төслийг бас хүндэтгэж хүлээж авч байгаа. Энэ хуулиудын дунд нэгтгээд гаргах юм бол маш сайн хууль болж гарах тэр бололцоо, боломжууд байгаа юм. Тэгээд цааш нь хэлэлцье гэсэн бодолтой байгаа юм.

Биендээ маргаад, үг хаялцаад, чулуу шидэлцээд байхаасаа урдаар өнөөдөр батлагдсан байгаа хуулиа УИХ яаж хэрэгжүүлэх вэ гэдгээ нэгдүгээрт ярих ёстой. Яаж хамгийн сайн хэрэгжүүлэх вэ, хоёрдугаарт, хэлэлцүүлэх ёстой төрийн байгууллагынхан бодолтой байх ёстой шүү. Нийслэлийн Засаг даргын орлогч телевизүүдээр энэ хуулийг  хэрэгжүүлж чадахгүй гэж зарлаад байгаа. Сонгуулийн ерөнхий хороо хэвлэлийн бага хурал зарлаад энэ хуулийг хэрэгжүүлэх боломжгүй гэж зарлаад байгаа. Ярьдаг газар чинь өөр шүү, нөхдүүд ээ. Та нар энэ хуулийг хэрэгжүүлэх үүрэгтэй, тийм тангарагтай улсууд шүү. Ярьдаг газраа ирж та нар яриарай. Тэрнээс биш энд тэнд очиж хэвлэлийн бага хурал хийгээд, улс төржөөд, тэгээд 2, 3 хуваагдаад яваад байх тухай асуудал байхгүй шүү. Халах, солих нь хамаагүй, хэн нэгэн хүн хийж л таарна, энийг чинь. Лувсанжав дарга танайхан сууж байгаад хийсэн хэвлэлийн бага хурлыг би өөрөө үзсэн. Нийслэлийн Засаг даргын орлогч Цогзолмаа гэдэг хүүхэн бас тийм хэвлэлийн бага хурал хийж байна лээ. Энэ хуулийг хэрэгжүүлэх боломжгүй гээд байгаа юм. Тийм учраас захиргааны байгууллагууд тэр улсуудтайгаа хариуцлага тооцдог байх хэрэгтэй. Чадахгүй бол тайлангаа тавьдаг газраа, томилогдсон газраа ирээд би энэ төрийн хуулийг хэрэгжүүлж чадахгүй гээд өөрөө үнэнээ хэлдэг байх ёстой шүү. Та  нар.

Би хэн нэгнийг халъя гэж юмуу нэр зааж хэлж байгаа юм биш. Ёс зүйтэй байцгаа. Ард түмэн та нарыг харж байна, бид нарыг харж байна. Энэ юу гэж ярьж байгааг чинь. Хуулиа хэрэгжүүлж сурцгаа, ажлаа хийцгээ гэж хэлмээр байна. Энэ хуулийг бүгдээрээ цааш нь хэлэлцээд явъя. Хэлэлцэх санал байна. Нийлүүлээд хэлэлцээд, шаардлагатай хуулийг нь гаргах ийм бодолтой байна.

Ж.Сүхбаатар:-Тэмүүжин гишүүн

Х.Тэмүүжин:-Надад ярих асуудал цөөхөн байсан юм. Үндсэндээ өмнө нь үйлчилж байгаа Орон нутгийн сонгуулийн хуулин дээр байгаа заалтыг  З.Энхболд гишүүн болон бусад гишүүдээс өргөн барьсан хуулин дээр хөндөөгүй байгаа шүү дээ. Манай намын хувьд өргөн барьсан хуулин дээр хөндөгдөөгүй сэдэв дээр л наашаа харж байгаад хэрүүл хийгээд байна л даа. Үндсэндээ бол ингэж ярихаасаа илүүтэйгээр хоёр хуулийнхаа хэлэлцэх эсэх асуудлыг шийдчихээд, дараа нь давхцаж байгаа, санал нэг байгаа асуудлуудаа нэг мөр гаргаж аваад, тэгээд зөрж байгаа асуудлаа, энэ том маргаанаасаа салгаж байгаад дараа нь ярилцвал илүү ажил хэрэгч маргаан болно шүү дээ. Тийм учраас одоо бол ингээд, би хувийн санал гэхээсээ зарчмын зөрүүтэй санал тавимаар байна. Хэлэлцүүлгээ хаагаад хоёр хуулиа хоёулангий нь хэлэлцэх эсэхийг нь дэмжээд, чуулган руу оруулчихъя.

Ж.Сүхбаатар:-Нямдорж гишүүн

Ц.Нямдорж:-Баярлалаа. Дэмбэрэл дарга байна. Надад горимын санал байна. Би энэ Байнгын хорооны гишүүн биш. Гэхдээ энэ сонгуулийн цаана улс орны тогтвортой байдлын асуудал, ард түмний амгалан амьдралын асуудал, 7 сарын 1-нийг давтахгүй байх шаардлага гэх мэтийн үндэсний хэмжээний дэндүү их эрх ашгийн асуудал байгаа учраас энэ асуудал дээр Их Хурлын гишүүд их хүлээцтэй хандах ёстой гэж бодогдож байна, нэгдүгээрт.

Хоёрдугаарт, Их Хурлын гишүүд энэ асуудлаар ажил хариуцаж байсан хүмүүсийн яриад байгаа зүйлд туйлын анхааралтай хандах ёстой гэж би бодож байна. Сая баримжаа тооцоо хийхэд сумын хурлуудыг 21 төлөөлөгчтэй гээд тооцох юм бол 6800-гаад хүн нэр дэвших юм байна, энэ бол суудлын тоо шүү. Тэгээд 6800 дээр хоёр намаас нэр дэвшлээ гэхэд 12000 болоод, 3-аас дэвшлээ гэхэд 18000 болж таарна. 25 суудлаар тооцох юм бол 8100 суудал байна. Би сумынхыг ярьж байна шүү, 31 суудлаар тооцох юм бол 11400 орчим хүний суудал байна, тэнд. Дээрээс нь 21 аймгийн хуралд чинь 730-аад суудал байна. 9 дүүргийн хуралд 35-аар тооцох юм бол 315 суудал байна. Дээрээс нь Нийслэлийн хуралд чинь 30-аад хүн байдаг байхаа, 35. Энэ дээр Их Хурлын 76-д нэр дэвшигчээ нэмэхээр ерөнхийдөө нэр дэвших суудлын тоо 10000-д хүрчихээд байна шүү, бараг. Ойролцоогоор. Тэгээд нэг суудал дээр 2 хүн өрсөлдөнө гэж тооцоод хамгийн багаар тооцоход. Тэгээд энэ сонгуулиудыг явуулахад юу болох вэ гэдгээ их бодитойгоор харж асуудлыг ярих ёстой гэж хэлэх гээд байна.

Тийм учраас Дэмбэрэл дарга би Их Хурлын гишүүнийхээ хувьд ямар горимын санал тавьж байна вэ гэхээр одоо та бүхэн ингээд 2 талцаж байгаад би, чи-дээ хүрч маргалдаад энэ ажил явахгүй ээ. Их Хурлын даргын захирамжаар ажлын хэсэг байгуулаад, ажлын хэсгийн бүрэлдэхүүнд одоо яг Батхүү, Энхболд дарга хоёрын хэрэгцээ гарч ирнэ. Энэ нөгөө 8-аас дээш суудалтай намууд Их Хуралд дэд даргатай байдаг хуулийн ерөнхий зарчим нь энэ Их Хурлын бүлгүүдээр дамжсан, Их Хурлын дотоод зохион байгуулалтыг зохицуулж байх ийм үүрэг хүлээлгэх үүднээс энэ дэд даргуудын орон тоог бий болгосон Үндсэн хуулийн заалт байгаа шүү дээ. Тэгээд энэ бүлгүүдийн дарга нарыг, Байнгын хороодын дарга нарыг, ажлын хэсгийн санаачилсан гишүүд, тэгээд сонирхож байгаа гишүүдийг оролцуулсан ийм ажлын хэсэг байгуулаад, тэр ажлын хэсэг энэ амьдралынхаа юмыг нэг бүрчлэн ний нуугүй авч үзэх ёстой. Сонгууль бол тоглоом биш шүү. Ийм горимын санал байна, нэгдүгээрт.

Хоёрдугаар саналын чанартай юм гэвэл хэрвээ энэ ажлын хэсэг байгуулах нь зохистой гэж үзэх юм бол одоо энэ ороод ирсэн машин дээр яг нэг дүүрэг дээр юу болох вэ гэдгийг сонгогчдынх нь тоог, саналын хуудасных нь загварыг гаргаж байгаад одоо энэ машинаа туршаад үзэх хэрэгтэй. Хуулин дээр чинь туршилтанд оруулахгүйгээр машин хэрэглэж болохгүй гэсэн заалт байна лээ шүү. Тэр автомат системийн хуулин дээр чинь. Одоо яг туршдаг цаг. Тэгээд энэ хүмүүс болно, болохгүй гэдэг юм яриад байгаа нь амьдралд хэр үнэн байна вэ гэдгийг зүгээр нүдээрээ очоод үзчих. Тэгээд болно гэх юм бол хамтад нь явуулцгаадаг л юм байгаа биз. Цаг хугацаагаа л тооцох хэрэгтэй. Жишээ нь, Баянзүрх дүүрэгт хичнээн хэсэг байгуулагдах юм, нэг хэсэг дээр хэдэн сонгогч ноогдох юм, тэр сонгогч жишээ нь, энэ 4 шатны сонгуульд санал өгөхөд нэг сонгогч хэдэн минут зарцуулж байна вэ, машин нь хэдэн секундэд ажиллаж байна вэ гэдгийг тооцож гаргаж ирж байгаад санал өгөх сонгогчдынхоо тоогоор үржүүлэхэд чинь энэ юмнууд чинь гараад ирнэ. Ингэж бодитой ажил руу Их Хурал өөрөө шилжиж орох хэрэгтэй. Энд хий агаар самардаж, энд хоорондоо маргалдаад эндээс ямар ч шийдэл гарахгүй.

Ер нь сүүлийн үед үүрэг даалгавар их л том өгч байгаа л даа. Америкийн ерөнхийлөгчийг огцруулчихаад, наашаа эргээд Сири-д болж байгаа үйл явдлыг зохицуулчихаад хүрээд ир гэдэг даалгавар арай л өгөөгүй байна. Тун удахгүй тийм даалгавар өгч магадгүй гэж харагдаад байгаа шүү. Даалгавар өгөх өөрөө нэг асуудал. Яг амьдрал дээр энэ чинь очоод ямар ажил болж буух вэ гэдэг дээр Их Хурлын эрхэм гишүүд маань өөрсдөө нэг нүдээрээ тэр  хуулийн хэрэгжилтийн хүрээнд, энэ нөхдүүдийн аваад ирсэн машин дээр нэг туршаад үзээч. Саналынхаа хуудсыг зохиогоод үлгэрчилсэн загвар гаргаад тэгээд нэг дүүрэг дээр туршчих. Тэгээд болох юм байна гэвэл хийж л орхиё. Болохгүй юм байна гэвэл тэрнийгээ л хэлчих. Ингэж энэ асуудалд одоо яг гал барих цаг ирлээ шүү. Энд суучихаад юм яриад явах бол нэг асуудал. Амьдрал дээр юу болох вэ гэдгийг нүдээрээ очоод үзэх бол өөр асуудал. Тийм учраас эрхэм гишүүд минь маргаанаа жаахан хойшоо тавиад, уур уцаараа жаахан хойшоо тавиад улс төрийнхөө сонирхлыг жаахан хойшоо тавиад, шинэ хуучин амьдралд, энд 3, 4 шинэ хууль байгаа юм. Автоматжуулсан системийн чинь хууль байна, Их Хурлын сонгуулийн хууль шинэ болчихсон, одоо паспорт чинь шинэчлэгдэнэ гэж байгаа. Дээрээс нь нэмээд орон нутгийн сонгууль хийхдээ Их Хурлын сонгуульд хэрэглэсэн тоног төхөөрөмжийг ашиглана гэдэг ийм 4 шинэ юман дээр төр буучихаад байгаа байхгүй юу. Энийг одооноос бид нар зөв хийж чадахгүй бол болохгүй шүү. Бид нар сонгуулийн эрх ашиг ялахын эрх ашигт хөтлөгдөхийн зэрэгцээгээр энэ улс орны тогтвортой байдлыг хадгалж үлдэх гэдэг бол энэ ялалт, ялагдлаас хавьгүй том асуудал шүү. Энэ дээр бид нар бие биен дээрээ гарч том дуугарч болно, хатуу хөтүү үг хэлж болно, цамнаж болно, үсэрч болно, цовхорч болно. Эд нараас юу ч хожихгүй.

Тийм учраас та нөхдүүд минь сайхан, ажил хэрэгчээр энийг яриад өгөөчээ гэж хүсмээр байна. Энэ ноцтой асуудал шүү. Хууль чинь шинэ, техник чинь шинэ, сонгогчид чинь шинэ хуудсаар, хуучин хоёр тасарч явагддаг байсан сонгууль одоо нэг өдөр өгөхөөр болж байна. Ингээд бүх юм чинь шинэ боллоо шүү дээ. Энэ Сонгуулийн ерөнхий хорооны нөхдүүдийн яриад байгаа юмыг чинь сонсохгүй бол өөр хэнийг бид нар сонсох юм бэ? За эд нарыг огцруулаад явуулчихаж болно. Хуулиараа бол тухайн үүргийг гүйцэтгэж чадахгүй гэж эд нар үзэх юм бол огцроод эд нар орныхоо хүнд зайгаа тавьж өгөх хуультай юм л даа. За эд нарыг явуулчихъя. Араас нь дахиад нэг сонгуулийн хороо байгуулна. Дараачийн хүн чинь дахиад чадахгүй юм байна гээд ороод ирвэл бид нар сонгуулийн хороотой хэрэлдээд, огцруулаад бүрэн эрхийн хугацаагаа дээр үеийн Югославын үндсэн хуульд байдаг шиг бид нар насан туршдаа Их Хурлын гишүүнээрээ суугаад Сонгуулийн ерөнхий хороог огцруулж суугаад байх ажилтай болох нь дээ. Ингэж болохгүй шүү дээ. 

Уучлаарай, би үгээ хэлээд дуусгачихъя. Би Байнгын хорооны хурал дээр нэг их олон юм ярьдаггүй, нэгдүгээрт.

Хоёрдугаарт, би бас дотоод аюулгүй байдал, тогтвортой байдал хариуцсан, ажил хариуцаж байгаа Засгийн газрын гишүүнийхээ хувьд  сая шинэхэн нэг асуудал нэмж энэ сонгуультай холбоотой үүрэг хүлээснийхээ хувьд энэ байнгын хороонд, Их Хурлын удирдлагад чадан ядан бий болсон нөхцөл байдлыг ойлгуулах гэж оролдож, хугацааг чинь жаахан хэтрүүлж үг хэлж байна. Миний хэлж байгаа үгэнд худлаа байхгүй шүү. Энэ туйлын ээдрээ төвөгтэй нөхцөл байдал бий болсон чинь үнэн шүү. Энийгээ та бүхэн эрүүл саруулаар хараад Дэмбэрэл дарга ажлын хэсэг байгуулаад өгөөч. Тэгээд энэ хүмүүс юмаа туршаад үзэг. Тэгээд тайван ярилцъя.

Энэ дээр Сүхбаатар дарга уучлаарай, хоёр талаасаа гал авалцуулаад маргалдаад ийм байдлаар хурал хийх юм бол ямар ч асуудал шийдэж чадахгүй. Ажлын хэсэг дээр сайн ярьцгаа, амьдралаа ярьцгаа, зовлонгоо ярьцгаа, бэрхшээлээ ярьцгаа, шинэ юмаа ярьцгаа. Ингэж ажилламаар байна. Баярлалаа.

Ж.Сүхбаатар:-Энхболд гишүүн, Лүндээжанцан дарга чуулган гээд цаашаа явна шүү дээ, тэр үедээ тодорхой зүйлүүдээ хэлэх хэрэгтэй байх. 

Ажлын хэсгийн тухайд хэлэлцэх эсэхээ шийдсэний дараа яахав гэдгээ шийдэх ёстой байхаа. Нөгөө талаас яг та бүхний хэлж байгаа асуудал дээр асуудал байгаа. Таны саяны хэлж байна. Ер нь дэмий маргаж байхаар яг энэ хууль зүйгээр яаралтай батлах хэрэгтэй байгаа юм, Нямдорж сайд аа. Ажлын хэсэг байгуулаад их цаг алддаг гэхээр Цагаан сараас өмнө хяналт хязгаарлалтууд хийгдэхгүй бол энэ ингээд асуудал үүсэх гээд байгаа юм. Ер нь хамт явуулах боломж байна уу, үгүй юу гэдэг бол яг үнэн. 3000 цэрэг байдаг юмуу байлгаж байгаад тэгээд 3000 цэргийн нэрийн жагсаалтыг үйлдэж байгаад тэгээд орон нутгийн сонгууль гэдэг яг ийм үлгэрчилсэн заавар Сонгуулийн ерөнхий хороо хийж байгаад нэг ийм сургуулилт маягийн юм хийж үзэж, яг өөрсдөө байлцаж, талуудын, намуудын төлөөллүүд байлцаж байж ингээд хийх асуудал би дараа нь энэ хуулийг нэг тийшээ бид нар шийдсэний дараа энэ асуудлыг ярих ёстой байхаа. Тэгэхгүй бол таны хэлдгээр Орон нутгийн сонгуулийн хуулийг батлахгүй бол одоо энэ чинь яаралтай хийгдэхгүй бол болохгүй болчихоод байгаа байхгүй юу.

Ингээд асуулт асууж, үг хэлж дууслаа. Хууль зүйн талаасаа, зохион байгуулалтын талаасаа. 

Одоо орон нутгийн сонгуулийн тухай хуульд нэмэлт, өөрчлөлт оруулах тухай хуулийн төслийг эхнийх нь Лүндээжанцан нарын төслийг хэлэлцэхийг дэмжье гэсэн томъёоллоор санал хураалт явуулъя. 11-ээс 10. Энэ санал дэмжигдэж байна.

Байнгын хорооноос дээрх асуудлаар гарах санал, дүгнэлтийг УИХ-ын нэгдсэн хуралдаанд Мөнх-Очир гишүүн илтгэе.

Дараагийн төсөл байгаа. Орон нутгийн сонгуулийн тухай хуульд нэмэлт, өөрчлөлт оруулах тухай хуулийн төсөл З.Энхболд нарын гишүүдийн төслийг хэлэлцэхийг дэмжье гэсэн томъёоллоор санал хураалт явуулъя. 11-ээс 10. Энэ санал дэмжигдэж байна.

Байнгын хорооноос дээрх асуудлаар гарах санал, дүгнэлтийг УИХ-ын нэгдсэн хуралдаанд Тэмүүжин гишүүн илтгэе.

Гишүүддээ баярлалаа. Байнгын хорооны хурал өндөрлөснийг мэдэгдье.

Соронзон хальснаас буулгасан:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА

4

